
Navnîşan

Berdevka koma Saz û Awaz Nûpelda 
Hisên diyar kir ku ew fêrî hemû stranên 
folklorî û amûrên muzîkê dibin û got: 
“Armanca me ew e em nehêlin çand 
û hunera Kurdî winda bibe.”

Folklora Kurdî kevneşopiyeke dewle-
mend e nifş bi nifş berdewam kiriye li 
herêma Rojhilata Navîn. Di nava xwe 
de gelek çîrok, stran û kevneşopiyên 
ku di çanda Kurdî de hene diparêze. Li 
Qamişlo- Bakur û Rojhilatê Sûriyeyê, 
koma Saz û Awaz hatiye avakirin. Di 
komê de jin û xortên ciwan hînî stranên 
folklorî û amûrên muzîkê dibin û çand û 
hunera Kurdî diparêzin. Berdevka koma 
Saz û Awaz Nûpelda Hisên ji ajansa me 
re axivî.  

‘Ji bo parastina mîrateya Kurdî kom 
hat avakirin’

Nûpelda Hisên behsa armancên vekiri-
na komê û zehmetiyên jiyane kir û got: 
“Koma me ya Saz û Awaz ji destpêka 
sala 2018’an ve hatiye avakirin. Armanca 

me bi vekirina vê komê ew e ku em çand 
û hunera Kurdî biparêzin û tu car winda 
nebe. Di destpêkê de gelek zehmetî ha-
tin kişandin ji ber ku bi temenekî biçûk 
em tevli vê komê bûn hinek malbatên 
me nedihiştin em werin saziyên çand 
û hunerê.”

‘Ji bo serkeftinê divê em çanda xwe 
biparêzin’

Nûpelda Hisên diyar kir ku tevlî gelek 
mihrîcan û şahiyan bûne, daxwaza pa-
rastina çanda Kurdî kirine û wiha bi dawî 
kir: “Koma me derketiye gelek şahî û 
mihrîcanan, di gelek pêşbaziyan de em 
bi ser ketin û hatin xelatkirin herwiha 
tevlî şahiyên cejna Newrozê, 15’Tebaxê 
û 19’Tîrmehê bûn. Hinek stranên me 
û awazên wan yên mamoste Ridwan 
Dêrik in û hinek jê gotin ên bavê Ferhad 
in û awaz ên Mamoste Ridwan Dêrik 
in. Weke jinên Kurd divê em fêrî çanda 
xwe bibin, biparêzin da ku em bi ser 
bikevin.” NÛJINHA

Eleonore Fourniau muzîkjeneke 
Oksîtanî ye û zimanê dayik û 
bavên wê jî weke yên kurdan hatiye 
asîmîlekirin. Ji ber vê yekê dêhn û 
bala wê çûye ser zimanê kurdî û bi 
kurdî stranan dibêje. Albûma wê ya 
bi navê “Neynik” behsa rêwîtiya 
muzîka wê ya kurdî dike.

Bi saya berxwedan û têkoşînê Kurd 
li dinyayê bêhtir hatin naskirin. Bi 
nasîna Kurdan re gelek hunermend 
berê xwe dan çand û hunera Kurdan 
jî û xwestin fêrî zimanê Kurdî bibin. 
Bi vî awayî gelek kesî hunera xwe bi 
Kurdî îcra kir. 
Yek ji van hunermendan jî Eleonore 
Fourniau ye. Eleonore Fourniau enstru-
maneke kevnar ya ku ji sedsala 12’an 
maye dijene. Navê vê enstrumanê 
Hurdy-Gurdy ye û xwedî dengekî 
balkêş e. Wê heta niha stranên gelek 
dengbêjên Kurd bi vê enstrumanê 
şirove kiriye û ji bo muzîka Kurdî fêrî 
zimanê Kurdî bûye. Her wiha wê ji 
dengbêja Kurd Xalîdeyê jî perwerdeya 
dengbêjiyê girtiye û ji bo di vî warî 
de pêş bikeve bi salan li Stenbolê û 
bajarên Kurdan maye.
Eleonore Fourniau tenê fêrî ziman 
nebûye her wiha ew bi zimanê Kurdî 
dersên muzîkê jî dide û muzîka Kurdî 
bi xelkê dide nasîn. Wê li Fransayê 

heta niha qederê 400 kesî fêrî muzîka 
Kurdî kiriye û di vî warî de perwerde 
daye wan.
Meha çûyî wê alboma xwe ya bi navê 
“Neynik-Mirror” derxist. Di alboma 
wê de 12 stran cih digirin. Ev stran 
bi şêwazarên Kurmancî, Kirmanckî 
û Soranî ne.
Eleonore Fourniau behsa albom û 
serpêhatiya xwe ya mûzîka Kurdî kir.

Zimanên asîmlekirî bala wê 
dikşînin

Eleonore Fourniau keseke Oksîtanî ye. 
Oksîtanya herêmeke ku di navbera 
sînorê Frans, Îspanya û Îtalyayê de 
dimîne. Zimanê Oksîtanî hîna jî li vê 
herêmê tê bikaranîn, lê bi wextê re 
ew jî asîmle bûne û bi zimanê serdes-
tan axivîne. Lê beriya 100 sal berê li 
vê herêmê ji xeynî zimanê Oksîtanî 
zimanekî din tinebû. Zimanê Oksîtanî 
nêzî zimanê Katalanî ye. Bavê Eleono-
re bi hewldanên xwe yên taybet fêrî 
zimanê Oksîtanî bûye ji lewma dê û 
bavên wî newxestine ew fêrî zimanê 
xwe bibe! Lê dîsa jî bavê wê bala xwe 
daye ser zimanê dayika xwe û nexwes-
tiye ji vî zimanê bêpar bimîne. Eleonore 
li ser pirsa “Sedema lêhûrbûna wê ya 
muzîka Kurdî dibe ku ji ber asîmlekirina 
zimanê dê û bavê we be?” dibêje; 

“Ez bûm şahidê bavê xwe bê ka ew 
çawa fêrî zimanê dayika xwe dibe. 
Min dît ku ji bo zimanê dayika xwe 
kedeke mezin dide. Ev rewş gelekî ez 
êşandim. Dikarim bibêjim ev rewşa 
bavê min li ser min jî tesîrekê çêkir. Li 
hember zimanên ku hatine asîmlekirin 
baldariyekê çêkir bi min re.”

Albûm rêwîtiya min vedibêje

Eleonore dide zanîn ku ew pir di bin 
tesîra dengê Şakiro, Arif Cizrawî, Seîd 
Yûsiv, Mihemed Şêxo û gelek denbêjên 
din ên Kurd de maye. Ew her tim li 
dengbêjan guhdar dike û hewl dide 
stranên van dengbêjan bi enstruma-
na xwe ya ku serdema navîn maye 
ango Hurd-Gurdy şirove bike. Gava ew 
albûma xwe ya “Neynik” hazir dike jî 
berê xwe dide arşîva Cewad Merwanî 
ya “Radyoya Erîvanê” û dibêje; “Cewad 
Merwanî xebateke bêhempa biriye 
serî. Min li 500 stranên ku wî arşîv 
kirine yek bi yek guhdarî kir.” Eleo-
nore wiha behsa alboma xwe ya nû 
dike; “Ji bo karibim repertûara albomê 
hazir bikim di dema karantînayê de 
min li gelek stranan guhdarî kir. Nêzî 
30 hunermendî pîştgirî dan alboma 
min. Çêker, derhêner û sêwirînerê 
dengê albomê ez bi xwe me. Ji bo 
ev albom derbikeve ez sê sal xebitîm. 

Dikarim bibêjim ku ev alboma behsa 
rêwîtiya min ya ji bo muzîka Kurdan a 
13 salan dike. Min dengan li Stenbol 
û Fransayê qeyd kir. Min ensturamên 
gelek herêmên dinyayê bikaranî da 
ku karibim ji hêla enstrumanan de 
albomeke dewlemend derxim.”

Perwerdeya mûzîka Kurdî dide

Eleonore Fourniaau da zanîn ku per-
werdehiya mûzîkê di jiyana wê de 
cihekî taybet digire û derbarê per-
werdeya mûzîka Kurdî de got; “Hêla 
herî xweş ku jê hez dikim jî perwer-
deya mûzîkê ye. Wisa texmîn dikim 
ku ez vî karî bi serketî jî dikim. Bi zor 
û bela ez fêrî zimanên biyanî bûm da 
ku karibim bi wan zimanan stranan 
bibêjim. Her wiha gava ez perwerdeyê 

didim ezmûn û serpêhatiyên xwe jî 
parve dikim. Lê ji ber ku warekî min ê 
daîmî tine ye ez nikarim perwerdeya 
mûzîkê ya domdirêj bidim. Ez niha 
bi Kurdî û Tirkî di hefteyekê de bi 
awayekî lez û bez perwerdeyê didim 
kesan. Di her temenî de şagirtên min 
hene. Bêhtir Fransî beşdarî dersên 
min ên mûzîkê dibin lê hin Kurdên ku 
asîmle bûne û dixwazin fêrî mûzîka 
Kurdî bibin jî tevlî dersên min dibin. 
Hin dersan ez bi derfetên xwe hazir 
dikim û didim. Lê li Fransayê hin sazî jî 
hene ew haziriya xwe dikin û ez diçim 
li wir dersê didim wan. Hin şagirtên 
min ên ku bi salan tevlî dersên min 
bûne niha pir xweşik bi Kurdî stranan 
dibêjin. Dikarim bibêjim ku heta niha 
min perwerde daye 400 kesî.”

Rêwîtiya Eleonore ya muzîka kurdî

Ji bo parastina çand û hunera 
kurdî fêrî muzîkên folklorî dibin

Nehîr pale R-2

`Ez her tim di xema 
keçên xwe de me`

Farûk Sakık R-5

6’ê Gulana 1996’an; 
reşkujiya li dijî Rêber Apo

Zekî Bedran R-5

Pirsgirêka avakirina 
çandeke nû didome

Kemal Necim R-7

Nivîsîn 
berpirsyarî ye

Çerixî:
- Şaşiyeke bizerer kir.
Da nava melûyan:
- Bû sedema zererê.
Dawiya şevreşê tim heyveron e:
- Dema hin dikevin tengiyê ji bo 
wan tê gotin.
Dema li kûçik diqewime ji tajiyê 
bezatir dibe:
-Dema yek dikeve tengiyê jîr dibe 
û gelek tişt tên bîrê.
Derpê bi qûnê ve zeliqî:
- Tengav bû; ket tengiyê
De were û berê vî kerî bide vî borî:
- De were û ji nava vê pirsgirêkê 
derkeve; çareserkirina vê pirsgirêkê 
pir zehmet e.
Dinya li xwe kiriye fisa gurî:
- Xwe pir teng kiriye; xwebixwe dora 
xwe teng kiriye; digel ku tiştek nîne 

jî xwe xistiye rewşeke pir xirab.
Dinya lê bûye fisa gurî:
- Rewşa wî nebaş e; dijberên wî 
dinya lê teng kirine; cihekî ku pê 
ve bireve nîne.
Dinya li xwe teng kiriye:
- Bêhna wî pir teng bûye.
Dema bêhna yekî pir teng dibe û 
pirsgirêkan pir mezin dike hingê 
jê re tê gotin.
Dûvê wî ketiye navbera derî û 
zîlan:
- Ketiye tengiyeke pir mezin; çawa 
bike wê her zererê bibîne.
Em ketin kêra kuh:
- Em man heyrî; em nizanin ka çi 
bikin; karê me xirab bû; pirsgirêkên 
me tev ketine ser hev.
Hawarhawara wî ye:
- Diyar dike ku pirsgirêkeke wî ya 

pir girîng heye; alîkariyê dixwaze.
Hawara dostan dûr e:
- Dost dûr in.
Dem hin dikevin tengiyê û dostên 
wan dûr bin hingê dibêjin.
Ji bo miriyên xelkê me pora xwe 
verû, yên me mirin me dest avêtê 
ku pora me nemaye:
- Ji bo xelkê me mala xwe xirab kir.
Ji ber ruhê xwe daye stû:
- Di nava pirsgirêkên xwe de noq 
bûye; ketiye şehê xwe; ketiye 
tengiyeke mezin.
Ji kêr ket:
- Mirar bû; nehat serjêkirin; bû ziyan.
Kaş bilind, ker kulek û bar giran:
- Dema kêşe pir dibin hingê tê gotin.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

‘Bi armanca 
veşartina rastiyê 
dengê heqîqetê tê 

hedefgirtin’

Hebûna DAIŞ’ê 
xeteriyeke mezin 

di herêmê de 
çêdike

‘Li kantona Cizîrê çandinî 
bingeha her tiştî ye’ 

Saziya lêkolîn û parastina 
kevneşopî û çanda gelan: Pargîn

RÛYÊ RASTÎ YÊ AKP’Ê DAIŞ E
Parêzer Silêman Ehmed 
diyar kir ku PDK`ê 
derveyî xeta xiyaneta 
xwe sîstemeke çetetiye 
li hemberî şopdarên 
heqîqetê dide meşandin 
û got, “PDK’ê bûye 
sîstema çetetiyê, lewra 
rojnemevanê lêkolînerê 
heqîqetê Silêman Ehmed bê 
sûc revandiye û çarenûsa 
wî diyar nakin.”R-3 

Cîgira Daîreya Têkiliyên 
Derve Gulîstan Elî diyar 
kir ku hebûna DAIŞ di 
herêmê de xeteriyeke 
mezin çêdike, ji ber ku 
hertim DAIŞ operasyon 
û hewildanên xwe dikin 
ji bo carek din êrîş bikin. 
Ji ber vê yekê pêwîste 
lihevhatin were kirin 
di navbera Rêveberiya 
Xweser û dewletan de 
da ku welatiyên xwe ji 
herêmê derxin û tirsa xwe 
nûkirina DAIŞ’ê ji dilê 
gel derkeve.R-5

Endamê Desteya Çandinî û Avdaniyê ya Kantona 
Cizîrê Mesûd Mehmûd diyar kir ku li gorî tê 
xuyakirin wê berhemên çandiniyê yên sala 
2024’an ji sedî 80’ê baş be û got, “Ji ber ku 
baran îsal baş bariya 
rewşa çandinyê başe, 
niha em amadekariyên 
pêşwazîkirina berhemên 
çandiniyê dikin.”R-6

Rêveberê Pargînê ya di bin banê Komîteya Çand 
û Hunerê ya Rêveberiya Xweser de xebatên 
çandê dike, Îbrahîm Feqe diyar kir ku ew bi 
xebatên Pargînê dixwazin kevneşopî, çand û 

dîroka civakê ya 
komînal lêkolîn 
bikin, biparêzin û 
derbasî nifşên nû 
bikin.R-7  

‘Hilbijartinên şaredariyan bersivek mezin ji dijmin re ye’
Endama Koordînasyona Kongra Star Şîraz Hemo diyar kir ku bi saya şoreşa jinê ya li 
Rojavayê Kurdistanê gelek destkeftî hatin qezenckirin û got, her projeyeke ku ji bo azadiya 
jinê be, em ê beşdarî wê bibin.R-2

Ji sala 2014’an ve dewleta Tirk bi awayekî eşkere piştgiriyê dide çeteyên DAIŞ’ê û komên cîhadîst 
yên çete yên li Sûriyê, da ku planên xwe yên qirêj pêk bîne. Berpirsê Navenda Ragihandina YPG’ê 
Siyamend Elî diyar kir ku dewleta Tirk a dagirker  herêmên Sûriyê yên dagirkirî veguherandiye navenda 
perwerdekirina komên çete yên radîkal û DAIŞ’ê. Her wiha Elî da zanîn ku armanca dewleta Tirk  ji 
vê yekê qirkirina gelên herêmê û firehkirina dagirkeriyê ye.R-4

Ji bo destekdayîna dayîkên 
xebatkar di aliyê malbat û xebatê 
de, desteya Jin ya Kantona Efrîn û 
Şehbayê pirojeya Dayîngehan dan 
destpêkirin. Berdevka Desteya 
Jin Arîn Bekir da zanîn ku li 
gorî pêwîstiyan me 3 dayîngeh 
ji dayîkên xebatkar re vekirin. 

Xwedîkirin û mezin kirina zarokan 
barekî girane. Divê dem û wextên 
têrker ji bo mezinkirina zarokekî bê 
dayîn. Bê guman ev yek destek dayîn 
û alîkariyeke gelek mezin dixwaze. 
Mezinkirin û xwedîkirina zarokan 
erkekî pîroz e û ev erka pîroz li ser 
milê jina pîroz e, hele hele ev yek 
ji aliyê jina xebatkar ve bê kirin. Li 
ser vê bingehê li herêma Şehbayê 
ya ku piraniya wê koçberên Efrînê 
lê dimînin. Desteya Jin ya Kantona 
Efrîn û Şehbayê dayînghên taybet 
ji bo dayîkên karker vekirin. Bi tay-
bet di piraniya sazî û derstgehên li 
herêmê rêjeya jin û dayîkan zêdetir 
e. Li gorî vê hat dîtin ku dayîngeh 
bên vekirin. Da ku bibe cihî alîkarî 
û destekdayînê, him ji bo zarokan 
him jî ji bo jinê. 

Têk i ldar î  p irojeya vek ir ina 
dayîngehan li herêma Şehabyê. 
Berdevka Desteya Jin a Kantona 
Efrîn û Şehbayê Arîn Bekir ji roj-
nameya me re axivî. 

`Li gorî daxwaz û pêwîstiyê 
dayîngeh hatin vekirin`

Arîn di axaftina xwe de diyar kir 
ku ji ber hejmara zêde ji dayîkên 
xebatkar ev piroje hate destpêkirin 
û wiha got: “Jinên Şehba û Efrînê di 
tavahî sazî û destgehên li herêmê 
de muhra hebûna xwe diyar kirine 
û ev yek cihê kêfxweşî û şanaziyê 
ye ku em dibînin jinên ku bi şoreşê 
re mane û bûne dayîk rûxmî her 
tiştî îro hebûna xwe diyarker kirine. 
Di heman demê de diviyabû em 
bi dayîkên kedkar re bibin alîkar 
da ku em hinek ji zehmetiyên wê 

yên kar û xwedîkirina zarokan de 
bibin destek. Lewra li gorî pêwîstî 
û daxwazan hate dîtin ku pirojeya 
avakirina dayîngehan pêwîste ku 
were pêşxistin”.

Li herêma Şehbayê 3 dayîngeh 
hatine vekirin

Arîn di derbarê vekirina dayîngehan 
de wiha axivî:”Bê guman rewşa 
herêma Şehbayê di aliyê siyasî û 
cografîk de xwedî taybetmendiyeke 
cuda ye. Her wiha rewşa koçberiyê û 
zehmetiyên ku malbat pê re rû bi rû 
dimînin, pirî caran guncav nayê dîtin 
ku zarok li gel hin kesên din bê hiştin. 
Weke gavên yekemîn 2 dayîngeh 
hatin vekirin li kampa Serdem û 
Kampa Berxwedan. Di sala 2024 an 
jî dayîngehek li bajarokê Til Rifetê jî 
hate vekirin. Di her dayîngehekê de 
2 jinên ku bi zarokan re mijûl dibin 
hene, û her di dayîngehek de ji 25 
heyanî 30 zarokî hene. Dayîngeh ji 
bo avakirina atmosferekî guncav ji 
zarokan re hatiye avakirin, hemû 
alavên perwerdê, lîstin û çalakiyên 
din tê de hene. Her zarokek li gorî 
temenê wî/wê pê re mijûlî çêdibe û 
pêwîstiyên wî/wê tên bicihkirin. Di 

heman demê de civînên malbatî jî 
di derbarê zarok û dayîngehê de 
hatin çêkirin”. 

Wê pirojeya berferehkirina 
dayîngehan werin pêşxistin

 Arîn di axaftina xwe de diyarkir 
ku wê dayêngehan ferehtir bikin 
û wiha domand: “Piştî vekirina 
dayîngehan li herêmê qebûlkirinek 
mezin ji aliyê malbatan ve hate 
pêşxisti. Di dema niha de derfetên 
ku hejmara dayîngehan em zêdetir 
bikin nîne, ew yek jî me dabû xu-
yakirin ku herêma Şehbayê xwedî 
taybetmendiyên cuda ye. Ji lewra 
em li ser pirojeya berfirehkirina 
dayîngehan dixebitin. Dayîngeha 
Serdem û Berxwedan wê di hemû 
milan de bê berfirehkirin. Ev yek jî 
ji ber hejmara zarokên ku tê de tên 
tomar kirin zêdetir dibe”.
Arîn bi van gotinan axaftina xwe bi 
dawî kir: “Armanca me ya sereke 
avakirina haweyekî guncav û bi ewle 
ji bo zarokan re ye. Her wiha emê 
bi dayîkên xebatkar re bibin destek 
da ku rastî pirisgirêkan neyên û 
dema derbasî xebat dibin rihetiyek 
bê avakirin”.  

Di 30’ê Gulanê de wê hilbijartinên şa-
redariyan li Bakur û Rojhilatê Sûriyeyê 
pêk werin. Di 17`ê Nîsanê de Kong-
ra Star û PYD’ê ji bo li dar xistina 
pêşhilbijartinan tifaqa xwe ragihand, 
Kongra Star li tevahî bajaran dest 
bi pêşhilbijartinên namzetên jin ên 
hevşaredariyê kir.
Têkildarî mijara pêşhilbijartinan û 
beşdarbûna jinê û hebûna wê di nava 
Rêvebriya Xweseriya Demokratîk de, 
Endama Kordînasyona Kongra Star 
Şîraz Hemo ji rojnameya me re axivî.  

‘Sîstema Hevserokatiya Hevbeş 
û wekhevî bingehek sereke ye’

Endama Kordînasyona Kongra Star 
Şîraz Hemo di detpêka axaftina xwe 
de diyar kir ku bi saya şoreşa jinê ya 
Rojavayê Kurdistanê gelek destkeftî 
hatin qezenc kirin û wiha domand: 
“ Weke Kongra Star dîrokek me ya 
tijî xebat û têkoşîna ji bo azadiya 
jinan heye û ji destpêka şoreşê ve 
me roleke giring di çareserkirina 
pirsgirêkên jinan di tevahî qadên 
civakê de lîst, em ê tevlî tevahî 
projeyên mîna hilbijartinên şareda-
riyan li Bakur û Rojhilatê Sûriyeyê 
ku guhertin û pêşketina civakê bi 
xwe re tîne; bibin”. 
Şîraz Hemû wiha got: “ Ji me re 
weke jinên Bakur û Rojhilaê Sûriyeyê 

Azadiya fîzîkî ya Rêber Abdullah Oce-
lan, Pradîgmaya li Bakur û Rojhilatê 
Sûriyeyê ji bo Netewa Demokratîk 
wekî din sîstema hevsrerokatiya hev-
beş û wekheviya jin û mêr bingeheke 
sereke ye, îmzekirina Hevpeymana 
Civakî hêzeke mezin da jinan. Ji ber 
ku rola jinê di Rêvebriya Xweser de 
bi awayekî fermî hate ragihandin. 
Ji ber vê yekê beşdarbûna jinan 
di hilbijartinan de giringe û divê 
roleke sereke bilîzin û rola xwe ya 
pêşengtiyê pêkbîne”.
Şîraz Hemo destnîşan kir ku dema 
mirov di welatekî de banga wekevî, 
demokrasî û azadiyê bike divê pêşî 
mafê jinan biparêze û wiha pê de çû: 
“ Bi drûşmeya JIN, JIYAN, AZADÎ, 
bi ruhê şoreşa jin û felsefeya riz-
garkirina jinê ya ku Rêber Abdullah 
Ocalan pêşkêş kiriye bi hemû hêza 
xwe em ê tevlî hilbijartinan bibin û 
bi yekîtiya jinan dengê xwe bikin 
yek û bidin îradeya jinê”.  

‘Wekhevî nameya sereke ye’

Şîraz Hemo tekez kir ku armanca 
me di hilbijartinan de wekhevî ye û 
wiha got: “Nameya herî sereke ya 
em dixwazin bighînin civakê û cîhanê 
tevahî û bi riya beşdarbûna jinan wê 
wekhevî û vîna jinê derkeve pêş. Her 
wiha em ê piştgiriya her projeyeke 
demokratîk, wekhevî û azadiya jinan 
bikin, em ê di riya hilbijartinan de 

bikaribin destkeftiyên jinan biparêzin 
û demukrasiya raste rast pêkbînin”. 

‘Projeyên bi hevkariya civakê 
wê biserbikevin’

Şîraz Hemo wiha got: “Her projeyek 
ku ji nava civakê destpê bike wê bi-
serbikeve, ji ber vê yek me ji civakê 
dest bi hilbijartinan kir, em navendiyê 
li ser civakê pêk naynin, biryara me 
di hilbijartinan de wê ji stûna gelêrî 
derkeve û girêdayî vê yekê jî civîn û 
nîqaşên berfireh derbarê hilbijartinan 
de bi civakê re hate vegotin, me bi 
hev re plansaziya hilbijartinan danîn 
û li gorî pîvanên civakê Kongra Star 
namzetên xwe diyar kirin û hilbjartin 
hate bi rêve birin. Wê şaxên civakê di 
nava meclisên şaredariyan de hebin. 
Û ji bo xizmeta civakê wê biryarên 
pêwîst derkevin”. 

‘Parastina nirx û destkeftiyên 
jinê serkeftin e’

Şîraz Hemo wiha axaftina xwe ber-
dewam kir: “Ji bo misogerkirin û 
berdewamiya serkeftina hilbijartinan 
pêwîste nirx û deskeftiyên şoreşa jinê 
bên parastin, bi vî ruhî tevlî hilbijarti-
nan bibin her wiha bi rêxistinbûyînê 
wê hêza jinan xurtir bibe û li her 
qadan an navenda girtina biryaran 
bi îsrar cihê xwe bigirin”.

’Tevî êrîşan em ê hebin’

Şîraz Hemo got: “Hilbijratinên Ba-
kur û Rojhilatê Sûriyeyê di demeke 
ku dagrkeriya Tirk êrîşan dike li ser 
tevahî herêmê; derbas dibe, dewleta 
Tirk dixwaze bi riya şerê taybet û 
êrîşan îradeya gelên herêmê bişkîne. 
Her wiha bi riya hedefgirtina jinan 
armanc dike ku dengê jinan ji holê 
rake. Ji ber ku bi serkêşiya jinan 
ewqas têkoşîn û berxwedan tê kirin, 
çi şoreşên ku jin muhra xwe lê dixin 
biserdikeve û desthilatdariyê têk dibe, 
çiqas êrîşê bike û siyasetên qirêj li 
hember îradeya jinan bimeşîne wê 
serkeftina hilbijartinan bersivdayîneke 
herî mezine be. Her dem em ê hebin 
û li hember dagirkerî û desthilatdariyê 
şer bikin heta bighêjin azadiyê”.
Şîraz Hemo di dawiya axaftina xwe 
de got: Bi saya şehîdan û felsefe-
ya Rêber Abdullah Ocalan bi qasî 
têkoşîn û fedatiya ku gelê Rojava, 
Bakur û Rojhilatê Sûriyeyê kiriye 
wê demokrasî, wekhevî û azadiyê 
jiyan bikin.

JIN2 7 ÇAND Û WÊJE

Lîloz Hisên/ Qamişlo

Zana Roj/ Şehba 

Navenda Nûçeyan

Hilbijartinên şaredariyan bersivek 
mezin ji dijmin re ye

Bi saya şoreşa jinê ya li Rojavayê Kurdistanê gelek destkeftî hatin qezenc kirin. Her projeyeke ku ji bona 
azadiya jinê be, em ê weke Kongra Star roleke serke bilîzin û beşdarî wê projeyê bibin.

Saziya lêkolîn û parastina kevneşopî 
û çanda gelan: Pargîn

Ji bo alîkariya dayîkên xebatkar dayîngeh hatine vekirin

Rêveberê Pargînê ya di bin banê Komîteya Çand û Hunerê ya Rêveberiya Xweser de xebatên çandê dike, 
Îbrahîm Feqe diyar kir ku ew bi xebatên Pargînê dixwazin kevneşopî, çand û dîroka civakê ya komînal 
lêkolîn bikin, biparêzin û derbasî nifşên nû bikin.   

Ji 19’ê Tîrmeha 2012’an ku Şoreşa 
Rojava û Bakur û Rojhilatê Sûriyeyê 
dest pê kir ve li herêmê, xebatên 
jinûve avakirinê hatin destpêkirin. 
Li Bakur û Rojhilatê Suriyeyê 
Rêveberiya Xweser hat avakirin 
û li ser fikirê Netewa Demokratîk 
a Rêberê PKK’ê Abdullah Ocalan 
ku li dijî pergala netewdewletê ya 
kapîtalîzmê,  pêşniyara jiyaneke nû 
û wekhev kiribû û yek hat afirandin. 
Tevî êrişên Tirkiyeyê jî xebatên 
jinûve avakirinê, ranewestiyan 
û roj bi roj gavên mezintir hatin 
avêtin. Yek ji van jî xebatên çand, 
hûner û lêkolînkirina dîrokê ne. 
Ji bo lêkolînkirina çand, ziman 
û kevneşopiya gelên li herêmê 
dijîn, di bin banê Komîteya Çand 
û Hunerê ya Rêveberiya Xweser 
de li gundekî herêma Koçeran 
yê girêdayî Dêrikê, Pargîn hate 
avakirin.
Pargîn, li dijî pergala kapîtalîzmê ya 
dixwaze çand, kevneşopî û dîroka 
gelan tune bike, weke parastina 
çandê û derbaskirina wê ji nîfşên 
siberojê re hate avakirin. Pargîn, 
piştî ku hat avakirin di 3 salan de 
li ser kevneşopî, dîrok û çanda 
gelan, gelek xebat û lêkolîn ki-
rin. Xebatên di Pargînê de hatine 
pêşxistin bi kilîb û dîmenan jî bi 
raya giştî re tên parvekirin. Yek ji 
rêveberê Pargînê Îbrahîm Feqe 
derbarê xebatên Pargînê de axivî. 
 

Parastina  kevneşopiyê: 
Pargîn

 
Îbrahîm Feqe, anî ziman ku piştî 
Şoreşa Rojava wan ji bo paras-
tina ziman, kevneşopî û çanda 
herêmê dest bi xebatan kirinê û 
navê Pargînê jî ser vê yekê diyar 
kirine. Feqe, pêvajoya avakirin û 
girîngiya Pargînê wiha axivî: “Di 
çanda koçeran de kon hene, ji 
çala derdora konê tê kolandinê 
re jî Pargîn tê gotin. Pargîn kon 
ji ava baranê diparêzê û me jî ji 
ber wê, navê saziyê kir Pargîn. 
Weke navê xwe, armanca avaki-
rina Pargînê, parastina çandê û 
nehiştina windabûna vê çandê 
ye. Civaka kurd bi qirkirina çandî 
re rû bi rû maye. Ne tenê kurd, 
çandên li Rojhilata Navîn ji ber şer 
û pêvçûnan, rastî gelek texriba-
tan hatine. Ji ber wê jî pêwîstî bi 
saziyeke bi vî rengî re hebû. Piştî 
Şoreşa Rojava destkeftî û derfet 
çêbûn. Ji bo çand û kevneşopiya 
me bê naskirin û derbasî nifşên 
nû bibe di sala 2020’an de me ji 

bo parastina kevneşopî û dîrokê 
xwe bi navê Pargînê saziyek ava 
kir. Ne tenê ji bo kurdan ji bo gelên 
li vir dijîn jî me ev sazî vekir. Me 
saziya xwe li gundekî Dêrikê ku 
hatibû ji bîrkirin, di xaniyekî bi ax de 
vekir. Ji ber ku germahiya gundan 
ji ya bajaran baştir e. Zarokên li wî 
gundî hatin saziyê perwerde dîtin 
û dest bi kar kirin. Bi derfêtên kêm 
û hêviyên mezin me dest bi kar kir. 
3 sal in em xebatan didomînin. Di 
demên pêş de hewldanên me hene 
ku em şaxên Pargînê li herêmên 
din jî vebikin. 12 xebatkarên me 
hene. Hinek bi kamera, hinek bi cil 
û berg û produksiyon û belgekirinê 
ve mijûl dibin.”
 

‘Ji bo parastina kevneşopiya 
hemû gelan’ 

 
Di berdewama axaftina xwe de 
Feqe bi lêv kir ku parastina çand, 
kevnaşopî û ziman ji bo gelan pir 
girîng e û wiha dirêjî da axaftina 
xwe: “Yanî pêwîste em fêrî kevne-
şopiya xwe bibin. Koka me li wir e. 
Kurd bi kelepora xwe dewlemend 
in. Ji ber vê yekê heke em dîrok û 
çand xwe nas nekin, em ê weke 
civakên têkçûyî bibin. Civaka ku 
dîroka xwe nasneke, rojane dijî, 
pêşaroja wan nabe. Heke em di 
hûner û berhemên ku ava dikin 
de xwe nespêrin koka xwe, em ê 
wek çandî bişibin civakên din. Ji 
ber wê yekê divê em çanda xwe 
biparêzin. Wekî ku çanda xwe 
diparêzin, heman demê de em 
çand û kevneşopiya gelên derdora 
xwe yên weke ereb û suryanan jî 
diparêzin.”
 

‘Di 3 salan de xebat bi pêş 
xistin’

 
Feqe diyar kir ku ji bo nasîn û bel-
gekirina kevnaşopiyê xwe, di 3 
salan de gelek xebat bi pêş xistinê û 
axaftina xwe wiha domand: “Gelek 
kesan texmîn dikir ku em kurd ji 
çandeke serkeftî nehatine û di paş 
de mane. Lê piştî lêkolînên ku me 
kirine, bi mirovên temên mezin re 
dan û stendina çîrokan kir, me dît 
ku civaka me şêwaza jiyanê afi-
randinye, amûrên pê dijîn û hûner 
afirandine. Yanî me dît civaka me 
pêşengiya civakên derdora xwe 
kiriye. Me texmîn nedikir tiştekî 
wisa heye. Piştî ku me saziya Pargîn 
ava kir, me şahidiya vê yekê kir. 
Gumanên me yên ku civaka me 
ne xwedî çandeke serkêftî ye jî, 
şikestin. Ji ber wê em dibêjin bi 

hemû nirxên xwe ve çavkaniya 
avakirina mirovahiyê dîsa li ser 
vê axa me ye. Ev yek di encama 
xebatên me yên Pargînê de der-
ketin holê.” 
 
‘Bi berhemên nû xwe bispêrin 

civaka komîn’
 
Di berdewamiya axaftina xwe de 
Feqe destnîşan kir ku ew li dijî 
pergala kapîtalîzma ku dixwazê 
gel ji çand û dîroka xwe qût bike, 
ew ê vê kevneşopiyê diparêzin û 
derbasî nifşên nû bikin. Feqe axaf-
tina xwe wiha domand: “Sîstema 
modernîteya kapîtalîst dixwazê 
kesên takakesî ava bike, ev çeka 
destê wan e û li dijî me bikartînin. 
Çanda me li ser kombûnê ava bû 
ye. Çand bi tenê ne çand e. Çand 
bi kombûna mirovan ava dibe. 
Weke mînak em dibêjin dengbêjî, 
dema yek dengbêjiyê distrê sed 
kes li derdora wê/î kom dibin. 
Çîrokbêjî û herwiha gelek mînakên 
bi vî rengî hene. Ev civak civakên 
komîn in. Pergala kapîtalîzmê li 
dijî van civakên komîn, nikare bi 
ser bikeve. Hewl dide bi bîrdoziya 
lîberalîzmê kesên takekes derxîne 
pêş. Lê nikare bi ser bikeve. Li 
dijî vê pergalê em jî dê di nava 
civaka xwe de bi destar, çîrokbêj 
û dengbêjiyê, di konê civaka xwe 
de, bi berhemên nû xwe dispêrin 
wê civaka xwe ya komîn. Ji ber 
wê yekê em rê nedin vê pergala 
li dijî civakên komîn.”
 

‘Pirojeyên dema pêş’
 
Feqe da zanîn ku di demên pêş de 
ser kevneşopiyê, di nava projeyên 
wan de tevî rêzefilim, hin projeyên 
din jî hene û wiha pê de çû: “Pargîn 
weke saziya lêkolîn û belge kirinê 
ye. Bi rêya dîtbariyê em dixwazin 
xwe bigihînin gelek kesan. Gelek 
berhemên weke stranan di nava 
kurdan de belav bûne lê şîroveya 
wan a civakî, bawerî, felsefe û jinê 
nehatiyê kirin, bêşîrove mane. Di 

Pargînê de hewldana me ew e ku 
em van stranên efsaneyî bikin mi-
jara nîqaşê. Di heman demê de 
ji bo ku em çand û kevneşopiya 
xwe derbasî nifşên nû bikin, divê 
em sentezekê bidin avakirin ku 
zarok kevneşopiya xwe nas bikin. 
Derbarê mijarê de hewldanên me 
hene. Ji bilî vê yekê projeya me ya 
Derwêşê Evdî heye ku em bikin 
mijara rêzefilmê. Ji ber ku ev jî di 
kevneşopiya me de navekî mezin e. 
Kevneşopiya hemû gelên li herême 
ên weke ereb, suryan, tirkmen û 
çerkes û her wiha xebatên me 
hene. Berhema dawî Mendel jî li 
ser kevneşopiya ereban bû. Di nav 
projeyên me yên salê de 8 xelekên 
li ser çanda ereb û suryanan jî hene 
ku em ê çêbikin. Di heman demê 
de ji bo 3 stranên wan ên keleporî 
em ê kilîban çêkin. Projeyeke me 
jî heye ku di nava sala were de di 
nava xwezayê de, em bi hemû ge-
lan re festîvaleke çandî û keleporî 
çêbikin. Di heman deme de em 
dixwazin di sala bê de li herêma 
ereban jî şaxên Pargînê vebikin.”
 

‘Tişta ji dest çûye li xwe 
vegerînin...’

 
Feqe bi lêv kir ku xebatên wan 
bandoreke erênî li ser civakê ki-
rine û axaftina xwe wiha bi dawî 
kir: “Civaka me bawer nedikir ku 
hêzek wiha di nava wê de pêyda 
bibe û bikaribe tişta ji dest çûye 
vegerîne. Heke ji bo bernameyek 
an jî çalakiyekê pêdiviya me bi 
200 kesan çêbû me dît ku 500 
kes beşdar bûne. Ji ber ku gel 
nirxên xwe di van xebatan de 
dibînin, eleqedar dibin. Ji ber wê 
jî mirov dikare bêje bandoreke 
mezin li civakê jî dike. Di navbe-
ra berhemên Pargîn û civakê de 
germahiyek heye. Hêviya me ew 
e ku li parçên din yên Kurdistanê 
jî kesên bi van karan re mijûl dibin 
re, em karibin bikevin têkiliyê û bi 
hev re xizmeta civaka xwe bikin.” 

Ji Pênûsa Jin
`Ez her tim 

di xema 
keçên xwe 

de me`
Nehîr Pale

Dayîkeke temenê wê ne biçûke, 
berpirsyartiya mala xwe her tim 
rakiriye. Ew jî temenê wê 13 salî 
bû dema ku malbata wê ew dane 
zewcandin. Tenê du keçên wê 
hene, dema jê tê pirsîn temenê 
keça te 15 salî ye tu çima wê 
dizewicîne? Dibêje: `Ez her tim di 
xema keçên xwe de me`. Mirov ji 
vê mînakê fêm dike ku çiqasî jin 
ji heqîqeta xwe dûr ketiye. Em li 
gel xwe dibêjin ev dayîk dixwaze 
xwe ji keçên xwe xilas bike, dayîk 
jî dibêje nesîbê keça min hatiye. 
Di encamê de ew keça 15 salî bû 
qurbana zîhniyeta zayendperest. 
Di encama zayendperestiyê de 
gelek buyerên giran diqewimin 
û malbat li gorî wê çarenûsa 
keçên xwe diyar dikin. Jin çiqasî 
temenê wê biçûk be lê dema 
bejna wê dirêj be wê rastî tacîz û 
destdirêjiyê were. Meha Nîsanê du 
şagirtên jin ên dibistana seretayî 
ji aliyê mamosteyên xwe ve rastî 
tacîzê hatin. Pêve girêdayî mêrekî 
xwest keçeke temenê wê 20 salî bi 
darê zorê birevîne. Di van buyeran 
de jin bi bertek dayînê parastina 
xwe dikin, lê kî ev mêr gihandine 
asta ku tacîz û destdirêjî jinê bikin.
Mêrê desthilatdar li gorî zîhniyeta 
xwe ya zayendperest buyeran 
şîrove dike û nav lê dike. Ew her 
du buyer bi kesan ve sînordar kirin 
û bi exlaq ve dan girêdan. Ew 
kesên tacîz û destdirêjî jin kirin, 
li gorî qanûnê hatin ceza kirin, lê 
belê gelo qanûn dikare tûndiya li 
ser jinê kêm bike yan jî bi dawî 
bike. Taciz, destdirêjî, revandin, 
işkencekirin, zext, lêdan, pir 
zewacî, zewaca zarokan hemû 
şêweyên tûndiya li ser jin e.
Ew zîhniyeta xema keçan heyanî 
mirine ye, keç ne ya dayîk û 
bavê xwe ye, ya xelkê ye, gelekî 
serwer e. Di encama wê de keç di 
temenê biçûk de têne zewcandin. 
Ew fistanê bûkaniyê li wan dibe 
kefenê mirinê. Li ser kêfxweşiya 
wan a zewacê roj derbas nabin 
û dikevin bin barekî ku rojane 
hesabê wê bidin. 
Di nava civakê de êdî hejma-
ra jin û mêrên ku dev ji hevdû 
berdidin her ku diçe zêdetir dibe. 
Pirsgirêkên di navbera wan de der-
dikevin gelekî neyînî bandorê li 
ser têkiliyên civakî dikin. Bi sedan 
jin hene hîna temenê wan nebûye 
15 salî zarokên wan çêdibin an 
jî têkiliya wan û hevjînên wan bi 
dawî dibe û vedigerin malbata 
xwe. Ev hemû sûcên gelekî giran 
in. Ji xwe asayî li van buyeran tê 
nêrandin û jin ne dikare bi riya 
exlaq ne jî bi riya qanûnê hesab ji 
kesekî bixwaze. Wê dixin xef-
keke ku ne mejî, ne fîzîk û ne jî 
ruhê wê tehemul bike. Pirsgirêka 
mezin ew e ku bi hezaran mînak 
hene ku zewaca zarokan naghîje 
encamê lê dîsa jî tê de israr dikin. 
Dema ji wan were pirskirin hûn 
çima keçên xwe di temenê biçûk 
de dizewicînin? Dibêjin: `Nesîbê 
wê hatiye, ev kevneşopiyên civaka 
me ne û em wisa fêr bûne`, ango 
sûcên xwe bi vê yekê rave dikin 
û destûr nadin ku ev rêbazên wan 
werin lêpirsîn kirin. Hewldanên 
guhertina zîhnî her tim di bin navê 
kevneşopiyan de têne pûç kirin. 

Têbînî
Nivîsîn 

berpirsyarî 
ye

Kemal Necim
Di deh salên dawiyê de, li 
Rojavayê Kurdistanê merc û 
derfertên dahênan û nivîsê li pêşiya 
daner, nivîskar û rewşenbîrên 
Kurd vebû ku berhemên bi zimanê 
kurdî binivîsin. Di serencama van 
merc û derfetan de bê guman gelek 
berhemên nivîsandî derketin û 
bûne pirtûk û hatin belavkirin. Bi 
vê tevgera nivîsîn û weşanê re hin 
gengeşe û gûtûbêj derketin weke 
ka rêgez û prensîbên weşanê çine, 
rewşa weşangeriyê di çi astê de 
ye, alav û navgînên ku rê li pêşiya 
xwêneran hêsan dikin da ku karibin 
bixwînin peyda bûne lê na û her 
wiha pirsa ka berhemên bi zimanê 
Kurdî têne xwendin yan na?
Lê mijareke ku pir kêm ketibû ber 
roniyê, mijara naveroka berhemên 
nivîskî bû. Angu ka nivîskar û 
dahênerên Kurd çi dinivîsin di 
vê pêvajoyê de, yan jî ew çîna 
rewşenbîr û dahêneran hay ji 
berpirsyariya xwe ya li hember 
civakê hene dema ku dinivîsin, an 
jî karîne di nava van deh salan de 
bibin navgîna guherîn û pêşketin û 
ferhebûna asoyên zanist û raman û 
reftarên vê civakê.
Ev mijar di dawiya meha Nîsanê 
û destpêka meha Gulanê bû yek 
ji mijarên gufûgo û gotûbêjê di 
çarçoveya rêzeçalakiyên Hefteya 
Wêjeyî ku ji hêla Dîwana Wêjeyê 
ya Bakur û Rojhilatê Sûriyê ve li 
bajarê Dêrikê yê kantona Cizîrê 
hate lidar xistin. Mijar du rojan bi 
simîner û panêlekê hate nirxan-
din. Der barê pirsa ka dahênerên 
Kurd çi dinivîsin, mêvanên panêlê 
hin dane û agahî aresteyî beşda-
ran kirin, li gorî wan daneyan, 
di salên derbasbûyî de, nivîskar 
û dahênerên Kurd bi piranî berê 
xwe dane deq û nivîsên wêjeyê 
yên mîna helbest û çîrokan, carna 
jî roman û deqên şanoyê nivîsîne. 
Beramberî wê jî nivîsên der barê 
pir qadên din ên ramanê de kêm 
in û carna jî tune ne, mîna nivîsên 
dîrokê, erdnîgarî, civaknasî, felsefe 
û her wiha hemû beşên zanistê 
yên mîna jiyazanî, bîrkarî, fizîk, 
kîmya, zimanasî, Ansîklopedî û 
pir babetên din ên zanist û ramanê. 
Kêmbûna danêhana der barê van 
mijaran de pirtûkxaneya Kurdî 
qels dike û rê li pêşiya lêkolîn û 
lêvegera jêderan pir teng dike û 
xwêneran neçar dike ku dîse berê 
xwe bidin berhemên bi zimanên 
din li şûna zimanê Kurdî.
Her wiha naveroka berhemên 
wêjeyî jî ku bi piranî tên çapkirin 
û belavkirin bû mijara lêpirsîn û 
gengeşeyê. 
Nivîskarek yan ronakbîrek dema 
ku dinvîse, raman û bîr û bawerî û 
helwestekê nîşand dide. Ev raman 
û bîr bawerî li gorî demê û cih 
û rewşa civakan tê guhertin, lê 
di kîjan demê de be yan li kîjan 
civakê be pêwîste ew raman bibe 
navgîna rastkirina hişmendiyeke 
şaş, xweşikirina rûdaneke kirêt, 
çandina reftareke pak li şûna yeke 
kevin û paşketî, ango bibe navgîna 
her tiştê civakê zanatir, çalaktir, 
bedewtir û aramtir dike. Ev erk û 
delameta nivîsînê eger ji bo her 
civakekê carekê rast be,  ji bo  
civakeke ku bi salan di bin barê 
çwisandin û bişaftinê de maye deh 
caran rast e.
Raste ku derfetên nivîsînê peyda 
bûne, lê pir girîng e ku nivîskar 
û dahêner bizanibin ku nivîsîn 
berpirsyarî ye. 

‘Li kantona Cizîrê çandinî bingeha her tiştî ye’ 

Buhabûna kelûpelan rewşa jiyanî zehmetir dike

Endamê Desteya Çandinî û Avdaniyê ya Kantona Cizîrê Mesûd Mehmûd diyar kir ku li gorî tê xuyakirin wê berhemên 
çandiniyê yên sala 2024’an ji sedî 80’ê baş be û got, “Ji ber ku baran îsal baş bariya rewşa çandinyê başe, niha em 
amadekariyên pêşwazîkirina berhemên çandiniyê dikin.”

Çandinî karê herî girînge li Kantona 
Cizîrê ye û ji roja hebûna welati-
yan li ser vê erdê ew di çandiniyê 
de kar dikin, piraniya welatiyan 
di çandiniyê de kar dikin ji ber 
hebûna mercên erdnîgarî, xwezayî 
û mirovahiyê, erda Cizîrê dewle-
mende û ji bo çandina hemû çûreyê 
berhemên çandiniyê çêdibe, her-
wiha welatiyên Cizîrên pisporin 
di warê çandiniyê de, ev pisporî 
jî ji bav û kalên xwe girtin e. Di 
heman demê de çandinî li Bakur û 
Rojhilatê Sûriyê pir pêşketiye ji ber 
ku Rêvberiya Xweser girîngiyeke 
mezin dide pirojeyên çandiniyê, 
herwiha piştgiriya çotkaran û xwe-
diya erdan dike.

Desteya Çandiniyê 
amadekariyên pêşwazîkirina 

mûsim dikin

Ji bo pêşwazîkirina mûsimê 
sala 2024`an Desteya Çandinî 
û Avdaniyê ya Kantona Cizîrê 

amadekariyên xwe dikin. Herwiha 
li Bakur û Rojhilatê Sûriyê nêzî 30 
navend ji bo pêşwazîkirina genim 
hatine amadekirin. Navendên ku 
li Kantona Cizîrê hatine amadeki-
rin jî evin; Dêrikê, Roj, Girziyaret, 
Tirbespiyê, Til Marûf, Tilkoçer, 
Tilhemîs, Amûdê, Hetîn, Qesrok, 
Mêlibiyê, ev navend jî piraniyên 
wan wê genimê çewalkirî pêşwazî 
bikin. 
Derbarê rewşa çandiniyê û 
pêşwazîkirina wê de, endamê 
Desteya Çandinî û Avdaniyê ya 
Kantona Cizîrê Mesûd Mehmûd 
ji rojnameya me re axivî.
Mesûd Mehmûd diyar kir ku li 
Kantona Cizîrê çandinî bingeha 
her tiştî ye û wiha got: “Ez li ser 
beşê çandinî ya Kantona Cizîrê 
disekinim, li Kantona Cizîrê çandinî 
bingehê her tiştî ye, bi taybetî 
genim, ceh û nîsk. Hin cotkar di 
meha cotmehê yan Mijdarê dest 
bi çandiniyê dikin, lê her navçe-
yeke ji hev cudaye, wek navçe-
ya aramiya yekem( xeta 10’an) 

û 2`yem û ya 3`yem. Navçeya 
aramiya yekem çandiniya wê ya 
baş ji 15`ê Mijdarê de dest pê 
dike û navçeyên aramiya 2 û 3`ê 
berî navçeya aramiya yekem e. Li 
Kantona Cizîrê çandiniya herî zêde 
ya genim piştre ya ceh e. Îsal ji 
destpêka wê barîna barên baş bû, 
lewra çandinî jî baş e, di heman 
demê de mûsimê sala 2024`an ji 
sedî 80`ê baş e.”

‘Barana zêde nexweşiyê bi 
çandiniyê re çê dike’

Mesûd Mehmûd di berdewamiya 
axaftina xwe de eşkere kir ku ba-
rana zêde dibe sedema nexweşiyê 
çandiniyê û wiha got: “Di vê demê 
de nexweşiyên çandiniyê çêdibin, 
mîna yên genim, ceh û kemûn, 
herî zêde yê kemûnê û dema ku 
baraneke baş jî hebe yên genim jî 
çêdibin. Nexweşiya genim ya îsal 
zingarî ye ku zingar li binê genim 
dixe ew jî encama nema(şilayî) 
zêde ye. Lê her navçeyek nex-

weşiya wê bi awayekî ye, navçeya 
xeta 10`an nexweşiya seda lê pir 
bû, bi taybetî erdê ku gelek av 
daye, lê erdê idî kêm nexweşî lê 
ketiye. Herwiha çandiniya kemûnê 
jî ji 15`ê Çileya Paşî heyanî 15`ê  
Reşemiyê tê destpêkirin, lê li 
Kantona Cizîrê hin cotkaran berî 
dema wê çandin û hin jî derngî 
dema wê çandin. Ji xwe kemûn li 
Herêma Bakur û Rojhilatê Sûriyê 
berê kêm bû, ev çend sal nirxê 
wê buha bû, lewra cotkaran dest 
bi çandiniya wê kir, yên ku zirarê 
dighînin kemûnê nema, barana 
zêde û germbûn e, lê di avhewaya 
hênik de zirar neghêje kemûnê.” 

‘Debara Herêma Bakur 
û Rojhilatê Sûriyê li ser 

çandiniyê ye’

Endamê Desteya Çandinî û 
Avdaniyê ya Kantona Cizîrê Mesûd 
Mehmûd axaftina xwe wiha qe-
dand: “Herêma Bakur û Rojhilatê 
Sûriyê bi giştî debara xwe li ser 

çandiniyê dike, ji bo wê em dix-
wazin ku çandiniya me bi rengekî 
baş be, pêşketin bi çandiniyê re 
çê bibe. Niha jî em haziriyên xwe 
ji bo pêşwazîkirina genim dikin, 
di heman demê de komîteyên 
lezgîn hatine amadekirin ji bo ku 
rewşên agir dernekevin. Lê hêviya 
me bi cotkarê me heye ku serdana 
Desteya Çandiniyê dema çinînê 
bikin û bi me re alîkar bin, ji ber 
di dema çandiniyê de em dibînin 
ku hin cotkar tovan ji bazirganan 
dikirin piştre giliyên xwe dikin ku 
ev tov ji Rêveberiya Xwesere, dema 
çinînê jî çi zirar bi war re derkevin 
bela serdana Yekîneyên Irşadî û 
Desteya Çandinî bikin wê bibin 
alîkarê wan.” 

Welatî û firoşkarên bajarê 
Qamişlo diyar kirin ku ji 
ber kêmbûna çavdêriyê û 
bêwijdaniya bazirganan nirxê 
kelûpelan pir bilind bûye û bi 
taybet di meha Remezanê de. 
Endamê Desteya Pêjiyanîyê 
jî Mehmûd Yûsif da zanîn ku 
bazirgan û firoşkarên ne li gorî 
zagonên Desteya Pêjiyanîyê kar 
bikin wê bên ceza kirin.

Piştî derbasbûne 13`e salan di ser 
kirîza Sûriyê re, ji ber şer û dorpêça 
heyî aboriya Sûriyê ji sedî 80`ê 
têk çû, herwiha bihayê lîreya Sûrî 
li hember dolarê Amrîkî pir kêm 
bûye. Ji ber ku tevahiya kelûpel li 
gorî dolar tên firotin, vê yekê barê 
ser milê welatiyan girantir kir û 
welatî bi zehmetî debara jiyana 
xwe dikin. Li hemberî cûdahiyên 
di navbera buhayên kelûpelan û 
ji bo kontrolkirina bazirganiyê li 
herêmên bakur û rojhilatê Sûriyê, 
Desteya Pêjiyanîyê gelek kar û 
xebatan dide meşandin.
Derbarê bilindbûna buhayên 
kelûpelan yek ji welatiyên bajarê 
Qamişlo ya bi navê Xaliya Mihemed 
û Firoşkarê kelûpelan yê bi navê 
Mêhdî Pêşmerge û di heman mijarê 
de endamê Desteya Pêjiyanîyê ya 
bajarê Qamişlo Mehmûd Yûsif ji 

rojnameya me re axivîn. 
Xaliya Mihemed diyar kir ku 
buhabûna kelûpelan êşa welati-
yan zêde dike û wiha got: “Niha 
li Bakur û Rojhilatê Sûriyê ji ber 
şert û mercên heyî em di nava 
jiyaneke zor û zehemet re derbas 
dibin. Rewşa heyî ne tenê di warê 
aborî de zehmete, ji ber ku ji sala 
2011`an ve em kirîzekê di hemû 
aliyên jiyanî de jiyan dikin, ev yek 
bandoreke pir mezin li ser gelên 
Bakur û Rojhilatê Sûriyê kiriye, li 
kêleka kirîza heyî êrişên domdora 
yên dewleta Tirk a dagirker jî li ser 
me hene. Lewra Bazirgan vê rewşê 
ji bo bercewendiyên xwe bikartînin. 
Bi taybet di aliyên kelûpelan de 
nirxên wan pir zêde bûye, mîna 
niha di malbata me de 5 kes hene 
û da ku em xwe jiyan bikin pir zeh-
metiyan dikşînin, di heman demê 
de ji derveyî buhabûna avahiya 
me ya kirêye û gelek malbat di 
malên kiryê de jiyan dikin, lewra 
ji bo ku em xwe jiyan bikin rojnan 

em bê xwarin dimînin.” 

‘Hêviyên me başbûna rewşa 
aborî û jiyanî ye’ 

Welatiya bajarê Qamişlo ya bi navê 
Xaliya Mihemed axaftina xwe wiha 
qedan: “Hêviya min ew e ku bazg-
ran bi wijdanê xwe kelûpelan li 
ser dikan belav bikin û dikan jî bi 
nirxekî baş bifroşin, da ku rewşa 
jiyanî û aborî baş bibe.”

‘Pêwîste sînor ji bazirganên 
bêwijdanî re bê dayin’

Di heman çarçoveyî de yek ji 
Firoşkarê bajarê Qamişlo yê bi 
navê Mêhdî Pêşmerge da eşke-
rekirin ku armanca bazirganan 
tenê bercewendiyên wa ne û wiha 
got: “Buhabûna ku niha em tê de 
jiyan dikin pir zêdeye, bazirgan 
bêwijdanî kelûpelan difroşin, 
armancên wan tenê becewendiyên 
wan yên şexsî ne, milet jî dibe 

qorbanê vê yekê û pir êşan dikşîn 
e. Ji bo vê yekê daxwaz û hêviyên 
me ji hemû deste û komîteyên ku 
berpirsyarên bazirên e bi taybetî 
ji Rêveberiya me ya Xweser ku 
bazirganên ku ji derveyî zagonên 
baziranê kelûpelan difroşin bi-
sekinin. Bazirgan bawer nakin 
kengî ev meha mûbarek bê, da 
ku îstîsmarkirinê bikin, pêwîte 
sînor ji bazirganên bêwijdanî re 
bê dayin. Herwiha bidawîbûna vê 
kirîzê jî meşandina xeta siyemîn 
ya ku Rêber Apo nîşanî me daye.”
 

‘Yek ji sedemên buhabûna 
kelûpelan bilindbûna nirxê 

dolar e’
 

Di heman mijarê de endamê Des-
teya Pêjiyanîyê ya bajarê Qamişlo 
Mehmûd Yûsif diyar kir ku yek 
ji sedemên buhabûna kelûpelan 
kêmbûna nirxê lêreya Sûrî li 
hemberî bilindbûna dolarê Amrîkî 
ye û wiha got: “Rewşa buhabûna 

kelûpelan di nava bazaran de, se-
dema yekê kêmbûna nirxê lêreya 
Sûrî li hemberî bilindbûna dolarê 
Amrîkî ye, ya din jî ji ber ku riyê 
derdora me girtîne, ev jî dibe se-
dema nedarbasbûna kelûpelan, 
ya din jî hin baziran hene ji bo 
bercewendiyên xwe, ev rewşa heyî 
îstîsmar dikin. Lê em wek Desteya 
Pêjiyanîyê xebatên me yên ji bo 
sîstemkirina bazarê berdewamin, 
endamên me yên şopandinê her 
dem di nava kar û xebatê de ne, 
bazirgan û firoşkarên ku ne li gorî 
zagonên Desteyê kelûpelan dif-
roşin tên cezakirin.

‘Bazirgan û firoşkar ji derveyî 
zangonên desteyê kelûpelan 

difroşin’

Endamê Desteya Pêjiyanîyê ya 
bajarê Qamişlo Mehmûd Yûsif 
axaftina xwe wiha qedand: 
“Zagonên Desteya Pêjiyanîyê di 
sala 2012`an de ji bo sîstema ba-
zirgan û firoşkaran derketibûn, bi 
riya van zagonan me bazar kiribû 
azad, da ku şertgirî di nava bazarê 
de bê kirin, lê me dîtî ev tişt ne li 
gor wan daxwazan bûn, bazirga-
nan ev xal ji xwe re îstîsmar kirin, 
bi zêdebûneke pir zêde kelûpel 
difotin, lê ev rewş heta astekê di 
dema niha de hatiye çareserkirin.”  

‘Bi armanca veşartina rastiya desthilatdaran 
dengê heqîqetê tê hedefgirtin’

Komên çete yên ku bûn amûra pêkanîna sûcên dagirkeriya Tirk !

Parêzer Silêman Ehmed diyar kir ku PDK`ê derveyî xeta xiyaneta xwe sîstemeke çetetiye li hemberî şopdarên heqîqetê dide meşandin û 
got, “PDK’ê bûye sîstema çetetiyê, lewra rojnemevanê lêkolînerê heqîqetê Silêman Ehmed bê sûc revandiye û çarenûsa wî diyar nakin.” 

PDK`ê ji dîrokê ve xiyanetê li hemberî 
gelê xwe dide meşandin û heta roja îro 
berdewam dike. PDK`ê bi dijminê gelê 
xwe re dibe hevalbend ji bo ku deng 
û berxwedana gelê xwe li ser cîhanê 
veşêre, rojnemevanên şopidarên rastiyê 
armanc dike, da ku rastî dernekeve û 
dijmin bi rehetî sûcên xwe li ser kur-
dan pêk bîne. Û yek ji berxwedêrên 
ronîkirina rastiyê ku bûye armanca 
sûcên hovane yên PDK`ê Rojnemevan 
Silêman Ehemed e.  
Silêman Ehmed di ajansa Rojnews’ê 
de xebatên edîtoriya beşê Erebî dikir, 
dema ku di 1`ê Cotmeha 2023`an ji bo 
serdanê çûbû cem malbata xwe ya li 
Taxa Şêx Meqsud a Helebê. Herwiha 
di 25`ê Cotmehê de, dema xwest di 
deriyê Pêş Xabûr (Sêmalka) re derbasî 
Başûr bibe, ji aliyê PDK`ê ve hat re-
vandin û heta niha agahî jê nayê gir-
tin. Hefteyek piştî windabûna Silêman 
Ehmed, asayîşa PDK`ê ya Dihokê bi 
daxuyaniyek tejî berovajîkirin û nerast 
gotin ku qaşo revandina rojnamevan 
Silêman Ehmed ne ji ber karên wî 
yên rojnamevaniye û bi eşkere gefa 
cezakirinê li rojnamevan Silêman kirin 
û îtiraf kirin ku wî revandin e.

212 rojnamevan daxwaza 
serbestkirina Silêman Ehmed 

kirin 

Rêveberiya Xweseriya Demokratîk a 
Herêma Bakur û Rojhilatê Sûriyeyê 
jî di 29`ê Çileyê de bi daxuyaniyekê 
diyar kiribû ku revandina rojnamevan 
Silêman Ehmed ne yasayî ye û bang li 
PDK`ê kir ku wî serbest berdin. 30`ê 
Nîsanê, Komîteya Tevna Parastina Roj-
namevanan (CPJ) di malpera xwe ya 
fermî de ragihand ku di 12`ê Nîsanê 
de bi hemahengiya li gel Komîteya 
Parastina Mafan a Mîna, daxwazek 
lezgîn pêşkêşî Komîteya Windakiriyan 
a Neteweyên Yekbûyî kirine û daxwaz 
kirine ku çarenûsa Rojnamevan Silêman 
Ehmed were aşkerakirin. Di heman 
demê de 212 rojnamevan, nivîskar, 
xebatkarên saz û rêxistinên çapemeniyê 
daxwaz kirin ku zûtirîn dem rojnemevan 
Silêman Ehmed serbest were berdan.
Derbarê revandina rojnemevan Silêman 
Ehmed ji aliyê PDK`ê ve, Parêzer û 
endamê Insiyatîva Sûrî ya azadiya Rêber 
Abdullah Ocalan Silêman Ehmed ji 
rojnameya me re axivî. 
Silêman Ehmed diyar kir ku sedema 

armancgirtina rojnemevanan ew ku 
rojnemevan lêkolînerê heqîqetê ye û 
wiha got: “Dema rastiya rojnemevaniyê 
tê naskirin, wê demê diyar dibe ku çima 
dibin armanca êrişên desthilatdaran. 
Rojnemevanî û rojnemevan bi taybet 
her kesê di ragihandinê de dixebite, 
lêkolînkirin û ronîkirina heqîqetê ye, bi 
taybetî ‘Ragihandina Azad’, lewra em 
dibînin sîstemên desthilatdar, nijadpe-
rest û kevneperest dijminatiya rojne-
mevaniya azad dike. Rojnemevanên 
ragihandina azad rastiya desthilatdaran 
ji mirovan re eşkere dike, mirov jî bi wê 
rastiyê bawerin. Herwiha sîstemên dest-
hilatdar di derxistina heqîqetên xwe de, 
dawiya xwe dibîn, ji ber bercewendiyê 
wan dijî bercewendiyên gel û civaka ne, 
lewra di dîrokê de her tim rojnemevanên 
dengê rastiyê bûne armanca êrişên 
desthilatdaran.”

‘Sîstema PDK`ê dijî hemû 
bercewendiyên kurdewariyê ye’

Silêman Ehmed di berdewamiya 
axaftina xwe eşkere kir ku sîstema li 
Başûrê Kurdistanê tê meşandin ne dûrî 
sîstemên desthilatdarin û wiha got: “ 
Salane cihê ku tundî, desthilatdarî û 
ne demoratîk lê heye, rojnemevan bi 
sedeman gotin yan nivîseke xwe tên 
revandin, kuştin û darzandin. Sîstema 
li Başûrê Kurdistanê jî tê meşandin, ne 
dûrî sîstemên desthilatdarin. PDK`ê 

sîstemeke desthilatdar, kevnperest û 
nijadpereste, ji ber sîstema PDK`ê dijî 
hemû bercewendiyên kurdewariyê ye. 
lewra dema rojnemevaniya azad yan 
rojnemevanekî lêkolînê li ser rastiya 
kurdayetiyê dike, rastiya doza gelê kurd 
ji cîhanê re raghîne, ji bo ku gelê kurd 
karibe xebatekê bike, da ku doztên wê 
çêbibin, êrîş li ser wan tê kirin, yek ji 
wan jî rojnemevan Silêman Ehmed e.”

‘Pêlan li ser rojnemevaniya azad a 
kurdî hene’

Silêman Ehmed anî ziman ku pilanên 
PDK`ê û dewleta Tirk a dagirker li ser 
rojnemevaniya azad a kurdî heye û 
wiha got: “Ev ne cara yekemîne ku 
rojnemevan, wek rojnevan Silêman 
Ehmed hat revandin, di heman demê 
de carnan malbatên rojnemevanan jî 
dema serdana Başûr dikin, bi sedemên 
nexweşiyê yan  serdanekî malbatî be 
têne girtin. Ne tenê di şexsê Silêman 
Ehmed de ev revandin pêk hatiye, lê 
pêlanek li ser rojnemevaniya azad a 
kurdî heye, ji ber dewleta Tirk a dagirker 
jî rojane bi rengekî hovane rojnemeva-
nan digre û winda dike. Pêve girêdayî 
paytexta nato ‘Belcîka’ qaşo Belcîkiya 
xwe sîstemeke demoqrat dibîne, goti-
na azad û rojnemevanî lê serbeste, lê 
em dibînin bi rengekî herî hov derngî 
şevê girtin ser di destgehên me yên 
ragihandinê ‘Stêrk TV û Medya TV’ ev 

jî dide diyarkirin ku li her derê sîstema 
desthilatdariyê şerê heqîqetê dike, bi 
taybet di hundirê Kurdistanê de, ji ber 
sîstema QDP`ê ya desthilatdar a ne 
rewa di hundirê kurdistanê de, tenê 
bûye mekînîzma dagirkeriyê, bi rengekî 
tundî li ser rojnemevanan.”

’PDK`ê sîstema çetetiyê li hemberî 
heqîqetê dide meşandin’

Parêzer û endamê Insiyatîva Sûrî ya 
azadiya Rêber Abdullah Ocalan Silêman 
Ehmed axaftina xwe wiha qedand: 
“PDK`ê rojemevanan direvîne nade 
dadgehkirin û nebêje ji bo çi sûcî tên 
revandin, ji ber tu rastî di destê wê 
de tûneye. PDK`ê bûye mîna çeteyan, 
mirovan birevîne û bavêje zindanan kes 
nizanbe jiyan dike yan miriye. PDK`ê 
derveyî xeta xiyaneta xwe sîstemeke 
çetetiye li hemberî heqîqetê dide me-
şandin. Em ji cihên parastina mafê roj-
nemevanan dixwazin ku li rojnemvan 
û şopîdarê heqîqetê Silêman Ehmed, 
herwiha li ragihandina kurdî xwedî 
derkevin. Beşekî mezin ji heqîqeta 
cihanê bi ragihandina kurdî re rû bi 
rû ye. Hêviya me jî heger ku sûcên 
Silêman Ehmed hebin bên diyarîkirin 
û em dibêjin QDP`ê ku dev ji sîstema 
çetetiyê berde û li xeta welatparêziyê 
veger, ji ber tucarî dijmin welat ji mirov 
re nabe neyar.”  

Dewleta Tirk a dagirker tevahiya çete 
û têrorîstên herêmê û cîhanê kom kirin 
û ji bo berjewendiyên xwe bikar tîne. 
Dagirkerî bi riya van çeteyan mudaxeleya 
tevahiya welatên herêmê dike, sûcên 
dijmirovî pêk tîne û  û aloziyên heyî 
kurtir dike.

Dewleta Tirk a dagirker ji bo ku berjewendiyên 
xwe pêk bîne, çeteyên herêmê bi temamî 
kom kir û ew dan bikaranîn,armanca wê 
sereke têkbirina îradeya gelên Sûriyê û 
pêkanîna berjewendiyên xwe di jihevxistina 
gelên herêmê û komkirina terorîstan. Ji 
xwe di dema niha de ev mînak ji herkesî re 
eşkere ye. Dewleta Tirk a dagirker hemêza 
xwe ji çeteyên ku navê artêşa azad li xwe 
kirine, herwiha di nava wan de jî partiyên 
girêdayî ENKS’ê cihê xwe di kuştin , girtin 
û tecawizkirina zarok û jinan de girtine, 
herwiha tevahiya serkirdeyên DAIŞ’ê li 
herêmên di bin kontrola xwe de bi cih 
kirin û ew parastin, mînaka wê jî serkirdyê 
DAIŞ’ê Abû Bekir Abexdadî li heêmên 
dagirkirî hat kuştin. 
Ji giringtirîn komên çete yên girêdayî dew-
leta Tirk a dagirker, koma bi navê Ehrar 
Akşerqiyê ku sererkirdeyê wê çeteyê bi 
navê Abû Şeqra bû ku wî bi destê xwe jina 
Têkoşer a kurd Hevrîn xelef şehîd xist.Ev 
koma çete di sala 2016’an de hat avakirin 
û dewletên kendavê nêzî 500 hezara yoro 
pêşkêşî wê kirin. Piştî derbasbûna deme-
ke kin ji damezrandina vê koma çeteyan, 
dengelî di nava wê de belav bû û ev kom 
li dijî sivîlan hat bikaranîn. Herwiha piştî 
ku destekdayîna dewletên kendava erebî 

li ser vê komê hat rawestandin, ev kom bi 
giştî ket destê istixbarata Tirkiyê û  dest 
bi dizî, talankirin û revandina mirovên sivîl 
kir. Di dagirkirina Serê Kaniyê û Girê ipî 
de yên herî zêde sûcên dijmirovî kirin ev 
kom bû. 

Çeteyên El- Hemzat:

Ev kom bi tevahiya xwe ji çeteyan pêk tê, 
li ser destê dewleta Tirk a dagirker hatiye 
perwrdekirin, û di sala 2016’an de hat ava-
kirin û ragehandin. Piştî damezrandina wê 
çeteyên tirkimanî ku navê Togaya Semer-
qend li xwe dikirin tevlî wê bû. Ev kom ya 
yekem bû ku ji bo dagirklirina Cerabilusê 
bi alîkariya DAIŞ’ê di sala 2017’an berê 
xwse da bajêr û bajar dagir kir.
Piştê wê tevahiya çeteyn DAIŞ’ê yên 
Cerabilusê tevlî koma Al-Hemzat bûn.

Tugaya Al-Şam: 

Ev kom ji çeteyên radîkal yên Ixwan 
Elmuslimîn yên ji Heleb , Idlib, Hema û 
Himsê pêk dihat di sala 2014’an de hat 
avakirin, herwiha tevgera Alzenkî ku di 
sala 2011’an de li Helebê hat damezrandin 
piştgiriya wê kir. Ev kom yek ji girîngtirîn 
komên ku Tirkiyê piştgiriya wê dikir, piştî 
wê tevlî çeteyê Tehrîr Al-Şam bû, piştî  
wê bi demekê di navbera wan de şerekî 
dijwar derket û ev koma çeteyna xwe jê 
cûda kir.

Tevgera çeteyan a Ehrar Alşam: 

Ev tevger ji destpêka kirîza Sûriyê ve hat 
avakirin û endamên wê bigiştî çeteryên 

selefî yên  radîkalbûn. Ev tevger ji 4 komên 
çete pêk hat ev kom jî ev in: Ehrar ALşam, 
tevgera Fecir alislamî, Teliya Elislamiyê, 
togaya Îman.) Ev kom bi giştî destekdayîna 
xwe ji dewleta Tirk a dagirker û dewletên 
kendava yên ereb digre. 
Çeteyên Cebhet alşamiyê: Ev kom ji 
yekbûyîna komên selefî yên radîkal yên 
ji bajarê Helebê hat avakirin, ew kom jî 
ev in: Nûridîn Alzenkî, togaya Al Tewhîd, 
Artêşa Almucahidîn, Alcebhe Alislamiye, 
kombûyîn Isteqim kema umert, tevgera 
ASALE û Tenmiye, bermahiyên tevgera 
alhezim, û bi 10’an ji komên çete yên din.
Dewleta Tirk a dagirker tevahiya van komên 
çete di bin navê Artêşa Niştimanî de kom 
kir ji bo ku navê van komên çete bide 
guhertin û wan bi cîhanê bide qebûlkirin.

Cebhet Alnusra:

 Di sala 2012’an de li Sûriyê hat avakirin, 
destpêkê ew beşek ji çeteyên DAIŞ’ê bûn, 
lê serkirdeyê wê Abû Mihemed Alcolanî  
xwsest îmareta xwe ava bike û bû destê 
Alqaîde li Sûriyê. 
Di sala 2016’an de ji bo ku ji cezayên DYA 
bide alî, gelek komên çete di bin navê 
Cebhet Fetih ALşam de kom bûn, ev yek jî 
bi destê dewleta Tirk a dagirker hat kirin. 
Piştî wê ji bo desthilatdarî û parvekirina 
talaniyên sivîlan ev kom bih ketin û Ceb-
het Alnusra ji wan hat veqetandin û tevlî 
hin komên çete yên din di sala 2017’an 
de Heyet Tehrîr Al-Şam di bin serkirdeya 
Abû Mihemed Alcolanî de hat avakirin.
Tevî ku van komên çete gelek caran navên 
xwe guhertine û xwestine ku xwe wekî 
komên azadîxwaz bidin pêş lê tevahiya 

cîhan rastya van koman nas dike û nêrîna 
cîhanê derbarê wan de nehat guhertin.
Herwiha ev kom man wekî xencerekî di 
pişta gelê Sûriyê de û ji hêzên dagirker 
re îetetiyê dikin û gelan qir dikin..
Dewleta Tirk a dagirker Heyet Tehrîr Şam 
wekî qamçiyekî li dijî komên ku fermanaên 
wê pêknyinin bikar tîne. Ev komên çete 
yên ku her yek ji deverkê hatiye û ji bo 
karê çetetiyê li hev kom bûne li dijî gelê 
resen yê li herêmên dagirkirî tên bikaranîn.

Sûc û binpêkirinên komên çeteyan

yek ji komên çete ku herî zêde sûcên 
dijmirovî kirine, koma Ehra Alşerqiyê ye, 
yek ji sûcên wan şehîdxistina siyastmedara 
kurd  Hevrîn xelef û du kesên pê re bû.
Li gorî raporan vê koma çete li Efrînê 
zêdedtirî 200 kesên kurd revandin û ji 
malbatên wan fidiye xwestin. Herwiha 
zêdeyî 150 kesî li Serê kaniyê ji bo fidiyê 
girtin û piraniya wan ku li ser rêka M4 hatine 
giertin. Li gorî raporan serkirdeyê komê 
Abû Şeqra bikar revandina çeteyên DAIŞê 

ber bi Tirkiyê ve radibû, li ser revandina 
her çeteyekî 100 hezar dolar werdigirt.
Sûcên dijmirovî yên van komên çete heta 
roja îro berdewam in, li herêmên dagirkirî 
bi taybet Efrîn û Serê Kaniyê gelê resen 
ji aliyê van koman ve tê kuştin, revandin 
û işkencekirin. Li Efrînê di van 6 salên 
derbasbûyî de zêdeyî 706 sivîl li ser destî 
çeteyan şehîd bûne. Herwiha ji ber kiryarên 
çeteyan bi 10’an welatiyan xwe kuştine. Di 
heman çarçoveyê de 397 caran işkence 
li welatiyan hatiye kirin. 
Jinên Efrînê jî ji van sûcên dijmirovî yên 
komên çeteyan bêpar neman, girtîgehên 
çeteyan bi jina hatin dagirtin, di 6 salan de 
9 hezar û 8 sivîl ku ji wan hezar û 100 jin 
û 600 zarok hatin revandin ku heta niha 
çarenûsa gelek ji wan ne diyar.
 Herwiha komên çete dest daanîn ser hezar 
û 189 mal, dikan û zeviyên welatiyên ku 
bi darê zorê ji xaka xwe hatine derxistin. 
Herwiha navê piranioya gundên Efrînê 
hatin guhrtin û armanca wan ji vê yekê 
pêkanîna guhertina demografî bû.

Mêhdî Pêşmerge Mehmûd Yûsif Xaliya Mihemed

Navenda Nûçeyan

Birûc Resûl / Qamişlo

Ronaz Silêman/Qamişlo

Ronahî Sadûn/Qamişlo

Di derbarê xeteriya DAIŞ’ê li ser herêmê 
û şandeyên ku tên Rojava û ji Rojava 
diçin ji bo rewşa herêmê Cîgera Daîreya 
Têkiliyên derve Gulîstan Elî bersiva 
pirsên me da, hevpeyvîn wiha bû: 

-Xeteriya DAIŞ cîhaniye ji bo vê yekê 
ew şandeyên ku sardana Rojava dikin 
û yê Rojava diçin ji derveyî welat, 
heta çi astê girîngiya Xeteriya DAIŞ’ê 
dibînin û destekê ji bo Rêveberiya 
Bakur û Rojhilatê Sûriyê didin?

 Her kes di wê ferqê de ye ku di vê 
sedsalê de di nava van qirîzên ku 
qewimîn û hemû komkujiyên ku ha-
tin kirin, çi li Rojhilata Navîn bê û çi 
jî li Ewropa, Emerîka û li Rûsiya be jî. 
Em dizanin û ev dewletên cîhanî bi 
giştî jî di ferqê de ne ku DAIŞ komek 
çeteyên ku ji xwe ve hatine rêxistin 
kiririn û heta gihane vê astê û ewqas 
xeteriyeke mezin li ser Cîhanê tevahiyê 
çêkirine.  Di heman demê de cîhan 
di wê zanebûn,  de ye ku herêma 
Bakur û Rojhilatê Sûriyê heger ne bi 
destê hezên Sûriya Demokrat û YPG 
û YPJ’ê nebûya terora DAîŞ ê bi dawî 
nedibû. Fedekariya û berxwedaniya 
ku ji aliyê gelê herêmê ve hatî kirin û 
bi vê berxwedaniyê hêliştin ku cîhan 
neçar bimîne destê xwe bikin destê 
gelê herêmê de û bi wan re şerê DAIŞ’ê 
bikin. Ji ber vê yekê têkiliyên ku îro tên 
kirin ji aliyê dewletên derve û ji aliyê 
Rêveberiya Xweser ve, di wê astê de 
ye. Em dizanin ku hevpeyman dibêje em 
li vir bi were ne li ser esasê tunekirina 
çeteyên DAIŞ’ê li herêmê. Di heman 
demê de têkiliyên ku tên kirin ji aliyê 
dewleta ve piranî li ser vê xalê tê kirin.  
 Herwiha hin dewlet dixwazin welatiyên 
xwe yên ku di girtîgeha de ne çi jin bin 

çi zarokên DAIŞ’ê vegerînin warên wan. 
gelek caran de dewlet dixwazin rewşa 
herêmê ya siyasî û diplomasî nasbikin. 
Herwiha çavdêriya asta rewşa ku herêm 
têre derbas dibe dikin, di heman   demê 
gefên wê yên ku carek din xwe nû û 
xurt bike bi çalakî û gefan dikin, bi rêya 
vê yekê nemeyê dighîne hemû cîhanê 
ku vaye ez xwe carek din kom dikim û 
xwe nû dikim. Radighîne ku tiştê bike 
wê ne kêmtir be ji yên berê. Ji ber vê 
yekê jî gelek hevdîtin û nîqaşên li ser 
xeteriya DAIŞ’ê di cîhanê û bi taybet 
li ser herêma Bakur û Rojhilatê Sûriyê 
tên kirin. ji ber ku em dizanin ev çete 
di herêmê de bicih dibin çi di kampan 
de çi di zindanan de ne. ev cih jî ku  tê 
diyarkirin di rewşeke çawa de hatine 
avakirin û parastin.

-Ji bo statoya Rojava fermî were 
qebûlkirin tu guhertinên ber bi çav û 
di serdanên Rojava li derva çêbûne 
hene yan na?

Ji bo vê pirsê em nikarin fermî tiştekî 
bêjin ji ber ku di siyaseta diblomasî 
de jî heta niha  tiştekî bi vî şeklî wek 
fermiyet were qebûl kirin nîne. Li gorî 
rewşên ku tên ber çava û li gor siya-
seta ku bi rêve diçe, hin mijarên din 
ku cîhan pêre mijûl dibe hene. Hat 
dîtin ku şerê cîhanê carek din mohra 
xwe  li vî demê da, di vê sedsalê de 
em dibînin ku şerekî dijwar dest pê kir 
çi şerê Ukraniya û Rûsiya  an jî şerê 

Filistîn û Israîl bê, ev yek dihêlin ku çav 
û siyasetên cîhanê zêdetir bi ser van 
mijaran de biçin û qebûlkirineke fermî 
ji bo vê Rêveberiyê nehatiye kirin, ji ber 
ku hertim ev dewlet li gorî berjewendî 
û siyasetên welatê xwe ne. 

 Ji bo valakirina kampa Holê û 
darizandina DAIŞ’ê li herêma Bakur û 
Rojhilatê Sûriyê çi gav hatine avêtin 
heya niha?

Ne tenê di kampa Holê de malbatên 
DAIŞ’ê bi cih bûne, di heman demê 
de di kampa Roj de jî hene. Heta roja 
îro ew gavên ku tên avêtin em nikarin 
bêjin ku ew gavên çareseriya giştî ji bo 
DAIŞ’ê ye, bi taybet jî di kempa Holê 
de, ji ber ku hertim gav û tensîqa ku 
tê kirin li ser vegerandina hin dayîk 
û  zarokaye. Ev yek nabe çareseriyek 
ji bo bi dawîkirina tunekirina melefê 
DAIŞ’ ê, çiqasî jî ji aliyê dewletan vê 
kes tên birin û operesyon jî tên kirin, 
lê bi dehsalan jê re divê ku ev melef 
bidawî bibe. Ev melefekî gelek hesase 
gereke çareserkirina wê bi Rêveberiya 
Xweser re û dewletên ku welatiyên wan 
li vir hene, bi awayekî fermî peymanek 
di navbera wan de çêbibe. Ji bo ça-
waniya bidawîkirina melefê DAIŞ’ê, ev 
gavên gelek piçûkin lê wext bi salan 
jê re divê heya ku hijmara van mal-
batan kêm bibe. Rewşa herêmê jî ne 
hertim alîkare ku vê meselê bike yek 
ji mijarên xwe yê bingehîn. Ji aliyê 
ewlekariyê ve bi awayekî cidî li ser tê 
seknandin, lê wek tê dîtin ku çiqasî barê 
Rêveberiyê Xweser girane, di heman 
demê de pêwîstiyên gel jî hene erkê 
Rêveberiyê ye ku alîkariyê bide gel 
û pêwîstiyên wan pêk bîne. Herwiha 
êrîşên dewleta Tirk yên bê navber li ser 
herêmê, ev yek jî bandoreke neyînî li 
melefê DAIŞ’ê jî dike, ewlekariya heyî 

mijûl dibe bi parastina gelê xwe ve û hat 
dîtin ku pirî caran dewleta Tirk nûqteyên 
nêzî cihê DAIŞ’ê hedef digirt. Ev yek 
moralekî dide DAIŞ’ê yên ji derve û 
yên di hundir de ku careke din xwe 
bi rêxistin bike. Di heman demê de 
xwe birêstinkirina Rêveberiya Xweser 
ji bo parstina gel e, ev yek mijarek pir 
girînge ku bi awayekî cidî were nîqaş 
kirin û bidawî kirin.

-Gelek şande tên Rojava û ji Rojava 
diçin derve, di van şandeyan de çi 
guhertin hene?

Şandeyên ku tên herêmê bê guman 
dixwazin rewşa herêmê, siyaset, poroje-
ya Netewa Demokratîk  û Rêvebereriya 
Xweser nasbikin. Ev şande serdana 
gelek partî, saziyên sivîl û serdana ge-
lek cihan dikin dixwazin rewşa herêmê 
biçavên xwe bibînin û herêmê nas bikin. 
Herwiha diçin cihên ku hatîn rizgarkirin 
bi destê gelê herêmê, destkeftiyên ku 
vî gelî kirî ji welatê xwe re ragihînin û 
bighînin hikûmeta xwe. Her tim di rewşa 
diplomasî de kar û pirs tê kirin, lê heta 
niha bi awayekî cidî nayê diyarkirin ku 
ev serdan ji bo sûdê bide pirojeya Ne-
tewa Demokratîk, yan  jî çareserkirina 
pirsgirêkên heyî di navbera Rêveberiya 
Xweser û  dewletên ku dixwazin ji bo 
berjewendiyên xwe  desthilatdariya 
xwe li ser herêmê ferz bikin. Di heman 
demê de êrîşên herî dawî yên dewleta 
Tirk ku binesaziya herêmê hedef girt 
û ev yek ji aliyê hiqûqî ve dijmiroviye 
jî lê tu kesî ji bo Rêveberiya Xweser 
tu helwestên cidî dernexist. Di heman 
demê de şandeyên ku ji Rojava diçin 
hertim doza wan heya ku pirojeya Ne-
tewa Demokratîk baş were naskirin û 
were famkirin ku di nava xwede hemû 
pêkhateyan dihewîne.

Sûriye welatekî xwedî pirsgirêkên giran e. 
Heman demê de giran birîndar e. Komkirin 
û rakirina ser lingan zehmet e. Dagirkeriya 
Tirkiyê, êrişên wê yên domdar û gefên wê 
didomin. Rêveberiya Şamê ji bo aramkirin 
û hêviya ji bo çareseriyê tu gavan navêje. 
Niyeta wê jî tune ye. Modêla li Bakur û 
Rojhilatê Sûriyê hatiye avakirin modêla 
herî baş e. Lê ew jî di bin êrişên dewleta 
Tirk de ye. Rêveberiya Şamê jî rêveberiya 
xweser napejirîne û hewl dide ji holê rake. 
Heman demê de li kêleka dorpêça li ser vê 
herêmê, dorpêça hikumeta Şamê jî heye. 
Herêma xweser di bin dorpêçek piralî de 
ye. Neçare li hemberî êrişên derve û hin-
dir ên wêranker li ser piyan bimîne. Dix-
wazin herêmê vala bikin. Gel bi zorê di-
din koçberkirin, koçberî tê teşwîqkirin. 
Pirsgirêkên aborî cidî ne. Lîreya Sûriyê 
hertim nirxê xwe winda dike. Ev jî hejariyê 
kûr dike. Rewşa herêmên xweser ji ya hi-
kumeta Şamê pir baştir e. Lê hejarî jî ras-
tiyek e. 
Dewleta Tirk çeteyên di bin fermana xwe 
de, bermayên DAIŞ’ê û Îxwaniyan, li 
herêmên dagirkirî dişîne ser serê gel. Li 

herêmên dagirkirî tunekirina nîjadî tê me-
şandin. Mal û milkê gel tê desteserkirin. Bi 
kurtayî tu sûcê şer û mirovahiyê ku dew-
leta Tirk nekiriye nemaye. Bîrên petrolê, 
santralên elektirîkê, deboyên genim jî di 
nav de tevahî çavkaniyên jiyana gel bom-
bebaran dike û hewl dide ji holê rake. 
Rêveberiya xweser li hemberî van tevahî 
êrişên wêranker hewl dide li ser lin-
gan bimîne, modêla xwe ya rêveberiya 
demokratîk biparêz e û pêş bixe. Di demek 
nêz de Hevpeymana Civakî hat amedeki-
rin û erêkirin. Niha jî amedekariyên hil-
bijartina şaredariyê tê kirin. Di bin êriş û 
gefên şer de ev xebat meşandin ne hêsan 
e. Lê îddaya parastina rêveberiya xweser 
û destkeftiyên gel, pêşnegî ji Sûriyeyek 
demokratîk re kirin didome.  
Li welatekî weke Sûriyê û di ser de jî da-
girkeriya dewleta Tirk, îddayek bi vî awayî 
kirin ne hêsan e. Yan pêwîste xwedî hêzek 
mezin a rêxistinkirinê bî, yan jî xwedî hiş-
mendiyek kûr bî. Yên pêşengiyê ji şoreşê 
re dikin xwedî vîn û hişmendiyek bihêz 
in, ev nayê nîqaşkirin. Eger ne wisabûya 
dê berxwedana Kobanê nebûya. Ji bo bin-

xistina DAIŞ’ê bîrdoziyek bihêz pêwîst 
e. Vîn û biryardariyek ku bi dehhezaran 
şehîd dida ber çav pêwîst dikir. Ev vîn û 
biryardarî hat nîşandan. Encama wê jî sûd 
da tevahî mirovahiyê. Di vî alî de şoreşa 
Rojava- Bakur û Rojhilatê Sûriyê ji tevahî 
gelan re bû çavkaniya coşê. Eger weke 
destkeftiyeke mirovahiyê were dest girtin 
wê ne pênasekirineke şaşbe. 
Şoreşek ku bandora wê li çar aliyên cîhanê 
çêbûne û pêşengiyê ji Rojhilata Navîn re 
dike, diyare ku erkek wê ya dîrokî ku xwe 
birêxistin bike heye. Heta niha li gel tevayî 
nerêniyan şoreşê xwe li ser lingan girt û 
îddaya xwe domand. Lê şoreşa demek 
dirêj bi serhildan û şeran nikarin xwe li 
ser lingan bigirin. Tişta ku şoreşê mayînde 
û berdewamî dike birêxistinbûna gel e. 
Rêxistinbûn jî bi hişmendiyê dibe. Heta 
veguherîna hiş û bîrê çênebe, heta çan-
dek nû neyê avakirin şoreş nayê parastin. 
Pêwîstî bi avakirina hişmendî, hêz û civa-
kek ku êrişên dijmin rawestîne heye. Eger 
di nava gel de hişmendiya welatparêzî, 
demokratîk, daxwazên azadîxwaziyê neyê 
avakirin wê êriş û propogandaya dijmin 
bandora xwe bidomîne. Ne gengaze ku bi 
gelekî bê armanc, bê vîn şer bê qezençkirin 
û şoreş bê parastin.  
Li Bakur û Rojhilatê Sûriyê li her qadê 
rêxistinbûn heye. Ji aboriyê bigire heta 
xebatên leşkerî, ji ragihandinê bigire heta 
dîplomasiyê bi hezaran mirov kar dikin. 

Akademî hene, pergala perwerdeyê hatiye 
avakirin. Dibistan vekirî ne, dan û stan-
din, ewlehiya hindirîn hatiye rêxistinkirin. 
Meclîs û komîn hene. Pergala darazê bi 
şêweyekî kar dike, zagon tên avakirin. 
Li gel van tevahî saziyan jî hîna gelek 
pirsgirêk hene. Qasî tê xwestin hindirê sa-
ziyan nehatine dagirtin, pir kêmanî hene. 
Xebata sereke ya derbaskirina van 
pirsgirêkan bêguman avakirina hişmendiyê 
ye, perwerdekirina gel û xebatkaran 
e, yanî avakirina çandek nû ye. Di vê 
mijarê de pirsgirêkek cidî ya şoreşê heye. 
Ronakbîr û beşek ku li gorî pêwîstiyên 
şoreşê bibin pêşeng, qasî tê xwestin nehat 
avakirin. Ciwan bi çanda şoreşê re hatin 
avakirin. Derfetên weşanê pir in. Lê ko-
var û weşanên heyî weke tê xwestin nayên 
xwendin. Qasî ku tê xwestin belavkirin û 
nasandina weşanan nayê kirin. 
Di qada çand û hunerê de hinek xebatên 
diyar hene. Lê pêwîste ev bên kûrkirin û 
bighînin gel. Bi amûrên kevin avahiyek 
nû nayê çêkirin. Divê neyê jibîrkirin ku 
gelek bi jiyan û fêrbûnên kevin nikare 
şoreşê biparêz e. Tu şoreşên ku gel nekeve 
nav û xwedî lê dernekeve mayînde nabe. 
Pêwîste şoreş bibe malê gel. Ji bo vê jî te-
qez pêwîstî bi hişmendî û çandek nû heye.  
Di vî alî de pêwîste xebata sereke a Bakur 
û Rojhilatê Sûriyê weke xebata bingehîn 
a çandê bê dîtin, serê xwe li ser biêşînin, 
zêdetir ked bê dayîn. 

Pirsgirêka avakirina 
çandeke nû didome

‘Dewleta Tirk hewil dide dîsa DAIŞ’ê vejîn bike’

‘Dîroka mala Barzanî bi xiyanetê dagirtî ye’ 

Ji sala 2014’an ve dewleta Tirk bi awayekî eşkere piştgiriyê dide çeteyên DAIŞ’ê û komên cîhadîst yên çete yên li 
Sûriyê, da ku planên xwe yên qirêj pêk bîne. Berpirsê Navenda Ragihandina YPG’ê Siyamend Elî diyar kir ku dewleta 
Tirk a dagirker  herêmên Sûriyê yên dagirkirî veguherandiye navenda perwerdekirina komên çete yên radîkal û DAIŞ’ê. 

Ji sala 2011’an heta niha dewleta 
Tirk a dagirker  komên çete li herema 
Bakur û Rojhilatê Sûriyê rêxistin 
dike. Derbarê armanca dewleta Tir-
ka a dagirker ji  avakirina   komên 
çete û kiryarên çeteyan, berdevkê 
ragihandina YPG’ê Siyamend Elî 
bersiva pirsê rojnameya me da û 
hevpeyvîn wiha bû.

Dewleta Tirk a dagirker  li heremên 
dagirkirî komên çeteyan ji nû ve 
rexistin dike, gelo armanca wê ji 
vê yekê çi ye¬?

Dewleta Tirk a dagirker di sala 
2011’an de bi  qirîza Suriyê re 
xwest dest biavêjê şoreşa Rojava, 
bi komên çete Cebhet- Alnusra , 
Ehrar- Alşam û bi derketina çeteyên 
DAÎŞ’ê,  xwest wan wekî  amûrekî  li 
gor berjewendiyên xwe li dijî şoreşa 
Rojava  û gelê kurd bide şixûlandin.  
Piştî ku axa Rojava ji destê çeteyan 
rizgar bû,  wan herî dawiyê erîşî 
Serê Kaniyê, Efrîn û Girê Sipî kirin, 
ji bo ku çeteyên xwe bi cih bikin, 
herwiha navendên perwerdeyê ji 
wan re vekirin da ku  wan li Sûriyê 
wek  amurekî bi kar bînîn. Heta ku vê 
yekê pêk bînin jî,  pêwîstiya wan bi 
cîhekî hebû, heremê ku niha hatine 
dagirkirin ji bo wan qadên stratejîk 
bûn ku bikaribin ji nez ve erîşî gelên 
heremê bikin. Bi vekirina navendên 

perwerdeya çeteyan bi deh hezaran 
çete  bi îdeolojiya dagirkeriya Tirk  
tên perwerde kirin, armanca wan 
ya sereke jî têkbirina Şoreşa Ro-
java ye. Piştî têkçûyîna  DAIŞ’ê  bi 
destê şervanê YPG- YPJ ê ku herê 
dawiyê di 2019’an de ew  li Baxozê 
hatin têkbirin, dewleta Tirk careke 
din  hewilda  DAÎŞ’ê zindî bike û 
çeteyên wê li heremên dagirkirî  bi-
cih bike.  Bi taybet  di sala 2024’an 
de erIşên çeteyen DAÎŞ’ê zedebûne 
, sedema wê ya sereke jî, ji aliyek 
xemsariya  navnetewî li hemberê 
çareserkirina Dosyayên DAÎŞ’ê û  
ji aliyek din ve jî erîşên dewleta Tirk 
a dagirker li ser herema Bakur û 
Rojhilatê Suriyê. 
Niha dewleta Tirk amadekariyekî 
mezin dike ku carekedin DAÎŞ’ê 

zindî bike,  da ku erîşê  Bakûr û 
Rojhilatê Sûriyê  bike, herwiha bi 
giştî Rojhilata Navîn û cîhanê pê 
tehdit dike û xewn û xeyalên xwe 
yê wekî Misaqaî Mîlî û Impratoriya 
Osmanîya nû ava bike. Armanca 
dewleta Tirk a bingehîn qirkirina 
gelên herêmê ye.

Li herêmên dagirkirî  li pêş 
çavê cîhanê bi awayekî domdar 
guhertina deomgrafîk tê kirin, 
hûn bêdengiya cîhanî li hemberî 
vî sûcî çawa dinirxînin?

Dewleta Tirk û çeteyên wê her dem 
bi rêya avakirina  kamp û malên 
mitîngeriyê  û bicihkirina malbatên 
çeteyan di van cihan de,  hebûna 
Kurdan a li herêma Efrîn, Serê 

Kaniyê û Girê Sipî ji xwe re kirine 
hedef. Ev yek bi mebesta guher-
tina demografîk ku bandorê li ax 
û xelkê bike, tevî desthilata xwe 
ya ewlekarî û îdarî ku ferz kiriye 
lê niştecihên mayî yên ku bi axa 
xwe ve girêdayî ne her dem rastî 
tawan û desteserkirinê tên. Weke 
desteserkirina mal û milkên xelkê û 
ferzkirina bertîlan, ev hemû tawan 
bi destê dezgehên ewlekarî yên 
dagirkeriya Tirk pêk tên.
Bêdengiya cîhanê dirûtiya herê 
mezine ya hemû hêzên hegemon 
û garantor  û welatên ku qaşo  îro 
bi navê azadiyê bang dikin. Ew 
kesên ku dibejin em mafê miro-
van diparêzên , ji bo berjewendiyên 
siyasî û aborî xswwe bêdeng dikin.

Piştê hilbijartinên herêmî yên 
Bakurê Kurdistanê û Tirkiyê gefên 
Dewlata Tirk li ser heremê zêde  
bûne,  hûn çawa dinirxînîn?

Binketina AKP’ê û hevalbendên wê 
di hilbijartinên Bakûrê Kurdistan û 
Tirkiyê pêk hat,  serkeftin û tekoşîna 
gelê kurd jî  gihaye radeyeke herî  
bilind, hûkûmeta AKP’ê hewilda dest 
bavêje îradeya gele kurd şareda-
riyan bigre, lê berxwedaniya gelê 
Bakurê Kurdistanê li hemberê van 
erîşan, armanca AKP’ê têk bir. Her-
wiha  li Rojava û Başurê KurdIstanê 
jî gelê kurd gavên mezin avêtiye bi 

berxwedan û tekoşîna xwe ji aliye 
cihanê ve hatine naskirin,  ji aliyê 
siyasî dîplamasî de gavên pir xort 
avetiye ev ji dihêle ku hûkûmeta  
AKP tengav bibe edî dewleta tirk 
jî baş dizane ku ber bi tunebûne 
ve diçe û diroka wî ya li ser esasê  
qirkirinê û kuştinê  edî hedî hedî ber 
bi hilweşandinê ve diçe. Ji bona ku 
vî hindek sipî bike pêwîste gavek 
biavêje  Di dîroka tirkiyê de tê nas-
kirin ku çawa çareser dike hemû 
hûkûmet û dewletên dinya yê dema 
dikeve pirsgirêkan bi rê ya nîqaş û 
guftogoyan digihêjin çareseriyê, mi-
xabin dema Dewlata tirk tengav dibe 
dervayî tang û topan tû rêbazên din 
nizane, ji bo ku bide qebûlkirin gefên  
xwe berdewam dikin, herê dawiyê 
hevdîtinê ku li Başûrê Kurdistanê 
pêk hatin ji bona tunekirina şoreşa 
Bakur u Rojhilatê suryê û tevahî 
Kurdistanê ye. Dewleta Tirk hewil 
dide ku erişen xwe berdevam bike li 
hember wî pêwîste bi rihê şere gele 
şoreşgerî  berxwedan û tekoşînê li 
hember dagirkeriyê bi rihekî fedaî 
li welat û axa xwe xwadî derketin 
bi taybet erka ciwana ye, ji bo ku 
nirxê şoreşê bên parastin wek gel 
û hêzen leşkerî jî em amadene her-
wiha ji bo heremên dagirkerî ji nû 
bi dest bixin heta hênasa xwe ya 
dawiyê emê tekoşîna xwe de israr 
bikin da ku gelê heremê bizivirin 
ser axa xwe.

Mala Barzanî her dem bi xiyanet 
û rûreşiya xwe cihê xwe di nava 
dîroka Kurdistanê de girtiye. Her 
ku têkoşîna azadiya Kurdistanê  
mezin dibe,  PDK’ê jî di xiyaneta 
xwe de israr dike.  Rêvebera 
Meclisa Jin ya Saziya Malbatên 
Şehîdan Cewahir Osman diyar 
kir ku wê xiyanet nikaribe vîna 
gelê kurd bişkîne. 

Dewleta Tirk a dagirker ji bo li Başûrê 
Kurdîstanê êrişekî  nû a dagirkeriyê 
pêşbixe û axa Başurê Kurdîstanê 
desteser bike, pişte 12 de salan 
serdana Hewlêr û Bexdayê kir. Ji 
dîrokê heta roja me ya îro, mala 
Barzanî her tim bi îxanet û rûreşî di 
nava rûpelên dîrokê de cih girtiye. 
Her ku têkoşîna gelê Kurd mezin 
dibe  û berxwedanî bi hêztir dibe, 
PDK’ê jî di xeta xwe ya îxanetê de 
bêhtir israr dike. 
Derbarê  xiyaneta PDK’ê û serda-
na Erdogan ya dawî ya ji Bexda 
û Hewlêrê re Rêveberiya Meclisa 
Jin a Saziya Malbatên Şehîdan ya 
Bakûr û Rojhilatê Sûriyê Cewahir  
Osman ji rojnameya me re axivî.

‘Mala Barzanî  bi her pêngavekî 
re îxaneta xwe nû dike’

 Cewahir Osman diyarkir ku 
hevkarîya mala Barzanî a bi hikûmeta 
AKP’ê  re hevkariyekî dijî exlaqê 
mirovahiyê ye û wiha domand: 
“Ev pilan ne pilana yeke  ye ne jî 
ya  dawiyê ye, ji dîrokê heta niha 
malbata Barzanî ango hûkûmeta 
PDK’ê bi her bûyerekî re bi her 
pêngavekîre îxaneta xwe nû kir. Ev 
bi salane destekê didin dewleta Tirk 
a dagirker, ji salê 1992’an jî PDK’ê 
pêşengti dikir da ku erîşên heremên 
gerîla bikin. Îro jî bi heman hovîtî 
û qirêjahiya xwe, ji tevahî gelan û 
cîhanê re bi hemû hewldanên xwe, 

rûreşiya xwe didin isbatkirin. “

‘Başûrê Kurdistanê bûye 
parêzgeha AKP’ê’ 

Cewahir  di dewamiya axaftina xwe 
de wiha got: “Êdî Hewlêr bûye baja-
rek ji bajarê Tirkiyeyê. Mala Barzanî 
dilê wan ji xiyanetê têr nebûye. Be-
riya vê hêviya me hebû ku dest 
ji xiyanetê berde, lê mala Barzanî 
ji xeta xiyanetê tu carî venagere. 
Hûkumeta AKP’ê  wek penceşêrekî 
deste xwe daniye ser hertiştê taybet 
mesele aborî, siyasî, leşkeri û hwd, 
li başur desteser kiriye. Di ziyareta 
22’ê  Nîsanê de Erdogan dema çû 
Hewlêr û Bexdayê jî kelha Hewlêre 
bi alên Tirkiyê xemilandin,  dîroka 
kelhê ji bona berjewendiyê xwe 
yên malbatî dixwaze hewildanê 
xwe mezin bike bi hemû awayê  
xwe bê wate û bê  îrade bike,  li 
hemberê hûkûmeta AKP’ê dix-
waze Heqaretê li dîroka kelhê bi 
qehremanî û lehengiya ku hatiye 
meşandin  bike , bi hemû rengan dix-
waze desthilatdariyê  bide dewleta 
tirk a dagirker. Di ziyareta Erdogan a 
li Bexdayê de, Bexda  xeta sor nîşan 
da û heta dawiyê jî li gor siyaseta 
wî neçû û xewn û xeyalên wî pêk 

neanî, xwadî li parastina siyaseta 
sînorên Iraqê derket, mixabin PDK’ê 
derfeta derbaskirinê daye dewleta 
tirk , zêdetirê  45 xalên leskerî li 
Başûrê Kurdistanê desteser kirine 
û bi rengek dagirkirî sînorê Başur 
desteser kirine. Çi bejahî çi jî bi 
balafiran be,  bi çeken kîmyewî bi  
tang û topan axa Başûr tê bombe-
barankirin. Dewleta tirk erîşên xwe 
bê navber bost  bi bost li ser qaden 
gerîla dide meşandin ev noxtên  ku 
di sînorên Başurê Kurdistanê de 
ne.Mixabin mala Barzanî li hemberê 
vî bedeng dimînin û dibin hevkarê 
dijmin.”

Heta ku îxanet hebe wê 
hevrêziya kurdî pêknewê

Cewahir wiha balkişand ser hevrêziya 
kurdî û got: “Heta xeta îxanetê hebe 
ewê hevreziya kurdî çênebe  heta 
ku dosya û destê rexistinên der-
va di hundirê kurdîstanê de hebin 
hevrêziya kurdî çênebe. ENKS jî wek 
şaxekî ji mala barzanî destek dide 
mala marzanî ji bo wî jî yek gavê 
navêje ji bo hewreziya kurdî  ji bo 
parçekirina kurdîstanê û qetlîamê li 
ser kurdan destek didin hevdû. Ger 
yekrêziya kurdî çebûbûya aloziya 

sûriyê jî çareser bibe mala barzanî 
taybet deqtê li partiyên ku li ba-
kur û rojhilatê sûriyê de dijîn dikin 
dako yekrêziya kurdî çêbibe, heta 
ku xeta îxanetê bimeşe ewê yek 
rêzîya kurdî jî çênebe. 

Îxanet nikare vîna gelan 
bişkîne

 
 Cewahir di dawiyê de dîyarkir 
ku” her çiqas  kiryarên bê ehlaq li 
kurdîstanê bimeşînin jî ewê nikaribin 
vîna gelan bişkînin, niha li heremên 
parastina medyayê gerîla bi lehengî 
û bi berxwedaniye kî bê navber di 
mevziyanda  li hember îxanetê li 
berxwe dide. “ em jî wek meclîsa 
malbatê şehîdan hata dawiyê li pay 
doza zarokên xwe bin û îxaneta ku 
mala barzanî  dike pêwîste were  
şermezar bikin. 
Cewahir di dawîyê de bang li tevahî 
gelê kurd kir û wiha anî ziman “Gerîla 
bi gel heye û gel jî bi gerîla heye. 
Wê tu carî xiyanet bi ser nekeve. 
Em bang li tevahî gelê Kurd û bi 
taybet li gelê Başûrê Kurdistanê 
dikim ku xwedî li gerîla derkevin 
û li hemberî xiyaneta mala Barzanî 
serî hildin.” 

Hebûna DAIŞ’ê xeteriyeke mezin 
di herêmê de çêdike

Cîgera Daîreya Têkiliyên derve Gulîstan Elî diyar kir ku hebûna DAIŞ di herêmê de xeteriyeke mezin çêdike, ji ber ku hertim 
DAIŞ operesyon û hewildanên xwe dikin ji bo carek din êrîş bikin. Ji ber vê yekê pêwîste lihevhatin were kirin di navbera 
Rêveberiya Xweser û dewletan de da ku welatiyên xwe ji herêmê derxin û tirsa xwe nûkirina DAIŞ’ê ji dilê gel derkeve.

6’ê Gulana 
1996’an; 

reşkujiya li dijî 
Rêber Apo

Farûk Sakik
Di destpêka salên 90’î de di serî de 
Amerîka dewletên Ewrûpa, ji bo ji 
nû de dîzayinkirina Rojhilata Navîn 
ketibûn nav hewldanan. Di destpêkê 
de xwestin Tirkiyê jî dahilî vê 
projeyê bikin û di vê projê de bi kar 
bînin. Lê hin şertên Tirkiyê jî hebûn. 
Tirkiyê di plana xwe ya sedsalî ya 
tunekirina Kurdan, wek qozekî da 
pêş wan. Ew jî tasfîyekirina PKK’ê 
û Abdullah Ocalan bû. Ji wan alîkarî 
dixwestin. Herî dawî di sala 1974’an 
de serdana Amerîka ya Sûrî çêbûbû.  
20 sal piştî vê hevdîtinê, di sala 
1994’an de me dît serokê Amerîka 
Bill Clinton li Sûriyê bi Hafiz Esad 
re hevdîtin pêkanî. Mijarek sereke 
ya vê hevdîtinê Abdullah Ocalan bû. 
Di hevdîtina 4 saetan de 3 saet li ser 
Rêber Apo hat axaftin.  Abdullah 
Ocalan wek tehdîtek projeya xwe ya 
BOP’ê didîtin. Û Tirkiye jî ji Amerîka 
ev xwestibû. Di 23’yê Sibata 1996’an 
de rayedarek CIA bi dosyayek li Îsraîl 
bû. Di dosyayê de dîsa navê Rêber 
Apo derbas dibû. Di navbera Sûrî 
û Îsraîl de wê pêvajoyek nû dest pê 
bikira.
9’ê Nîsana 1996’an de ji bo komploya 
li dijî Rêber Apo dabûn destpêkirin. 
Serokwezîrê Yunanistanê Kostas 
Simitis li Qesra Spî bi Bîll Clînton 
re di hevdîtinekê de bû. Heger dest ji 
têkiliyên bi Kurdan re berdana, wê di 
têkiliyên wan û Tirkiyê de pêvajoyek 
nû dest pê bikira.
Piştî wan hevdîtinên Amerîka, li 
Tirkiyê jî tevgerekê dest pê kiribû. 
Amedekariya siwîqestekê li dijî Ab-
dullah Ocalan dihat kirin.  Van dew-
letan jî wê di vê siwîqastê de alîkarî 
bidana Tirkiyê.
Hemû amedekarî hatibûn kirin. Li gor 
îfadeyên Mehmet Eymûr ji serokwezîr 
û serokomarê demê jî destûr hatibû 
girtin. Ji eskeriyê tonek teqemenî-C4 
jî hatibû girtin. Kontrayê deme 
Yeşîl jî dahîlî  tîma vê êrişê kiribûn. 
Serokwezîr Tansû Çiller û serok ko-
mar jî Demîrel bû. Hilbijartin hebûn  
dixwest vê siwîqastê wek parçeyek 
kampanyaya xwe bi kar bîne.
Mesût Yilmaz di mixalefetê de bû 
û ev yek bihistibû. Wî nedixwest 
di dema hilbijartinan de ev yek pêk 
were. Wezîrek xwe yê berê şand gel 
siyasetmedar, Sirri Sakik ku ev ama-
dekariya siwîqastê bibihîze. Li aliyekê 
din jî îstixbaratê xwe gihandibû Yalçin 
Kuçuk. Mixalefetê bi  tenê dixwest 
dema siwîqastê were paşvexistin.
Lê Rêber Apo ji xwe, di nirxandinên 
konjokturê de ev yek dîtibû û li gor 
wê jî tedbîrên xwe digirt.
Û ewroj hat.. Li paytexta Suriyê 
Şamê di 6’ê Gulana 1996’an de li dijî 
Rêber Abdullah Ocalan bi kamyoneke 
teqemenî barkirî êrîşek pêk hat.  Ab-
dullah Ocalan bi telefonê dihat şopan-
din. Teqîn nêzî mala ku texmîn dikirin 
Rêber Apo lêye pêk hat. Teqîna ku di 
seatên êvarî de pêk hat, bandora xwe 
li 15 km dûrî devera bûyerê jî kir..
Nîv saet piştî teqînê rojnameyên nêzî 
Brîtaniyan digotin; Abdullah Ocalan 
jiyana xwe ji dest daye. Ev yek jî dida 
xuyakirin ku ev siwîqest hemleya 
komployê ya yekemîn bû.
Bi vê siwîqestê armanca dewleta 
Tirk ew bû ku Rêber Apo û kadroyên 
pêşeng ên PKK’ê tasfiye bike. Piştî 
hewldana vê siwîqastê komplo bi 
awayek aktîv ket meriyetê û hetanî îro 
jî  hîn dewam dike. Di komployê de 
her tim ji bo ku biserkevin, di hedefa 
wan de Rêber Apo hebû. Têkoşîna 
Kurdan destûr neda vê yekê. Îroj 
bi tecrîdê dixwazin encam bigirin. 
Dîsa dixwazin di ger û sefera xwe ya 
Rojhilata Navîn de bi serkevin. Lê îroj 
Kurd jî bi têkoşîna azadiya Rêber Apo 
ya fîzîkî dixwazin bersiv bidin.

Amara Baran/ Qamişlo 

Tekoşîn Amara / Qamişlo

 Ayşa Silêman/ Qamişlo


